
1. Ikasmaterialaren ezaugarriak

Hizkuntza ahozko nahiz idatzizko komunikaziorako tresnarik garrantzitsuena den heinean, DBHko
3. mailako ikasleek euskaraz izan beharreko komunikazio-gaitasunaren garapenean lagungarri iza-
tea da material honen xedea. Komunikazio-gaitasuna kontzeptu abstraktua eta orokorra izanik, bar-
nean hartzen ditu beste gaitasun batzuk, hala nola, linguistikoa, soziolinguistikoa eta pragmatikoa
(Europako Kontseilua). Gazteek, hizkuntza-edukiez gainera, norekin edota norentzat hitz egiten
ari diren, eta zer helbururekin, izan behar dute kontuan; izan ere, jakin egin behar dute bereizten
ezin diela modu berean hitz egin irakasleari eta lagunei.

Komunikazioa testuinguru anitzetan agertzen da: eskolan, zineman, parkean, lagunen etxean, ba-
serrian, zooan, azokan edo mendian, besteak beste. Ikasleak eremu horietan izan beharreko komu-
nikazio-gaitasuna modurik zabalenean lantzen ahalegindu gara; horretarako, kontu handiz aukeratu
ditugu jorratu beharreko gaiak, ahalik eta errealenak izan daitezen, eta idatzizko nahiz ahozko ko-
munikazioan landu ditugu aipaturiko testuinguruetan erabili beharreko hizkuntza-baliabideak.

Aurkezten dugun ikasmaterial honen bidez, aldatzea proposatzen dugu ohiko hizkuntza-ikuspegia
eta -metodologia. DBHko mailetan, sarri askotan, modu memoristikoan eta ikuspuntu estruktura-
listetatik abiatu da hizkuntza eta literaturaren irakaskuntza, hizkuntzaren erabilera erreala eta ikas-
tetxearen helburu sozializatzailea alde batean utzirik. Hauexek dira ikasmaterial honen alderik eta
ekarpenik aipagarrienak, labur bildurik:

a) Hezkuntza-curriculuma, abiapuntua. Hemen aurkezten ditugun gaiak ez dira aldaezinak. Ai-
tzitik, zenbat eta ahalmen handiagoa eman ikasleei gaia aukeratzeko, hainbat eta interes eta mo-
tibazio handiagoaz egingo dituzte irakasleak proposatutako jarduerak. Ikaslea bere ikaskuntzaren
protagonista sentitzea lortu nahi da. Testu edo diskurtso motei dagokienez, hizkuntzen curricu-
lumean proposatutako erabilera-eremu sozialak eta eremu horiei dagozkien testu motak lantzen
dira, adibidez, eskabidea, arautegia, egunkaria, inkesta, kontzeptu-mapak, grafikoak, biografiak
eta txostenak, besteak beste.

b) Hizkuntza-ikuspegi diskurtsiboa. Ikuspegi honek posible egiten du azaltzea hizkuntza bateko
hiztunek (bai jatorrizkoek, bai ez-jatorrizkoek) hizkuntza hori nola ulertu eta erabili behar den
testuinguru jakinetan eta ekintza linguistiko jakin eta sozialetan. Horregatik, egoera errealetan
oinarriturik daude testuliburu honetan ikasleei aurkezten zaizkien testuak.

¢) Proiektuen bidezko metodologia. Proiektu honen bidez, ikasleek egiazko esperientzia izatea tes-
tuinguru jakinetan lortu nahi dugu. Arazo edo egoera bat identifikatzetik eta formulatzetik abia-
tzen da ikaskuntza-irakaskuntza prozesua, eta horren gainean, prozesuan zehar, hainbat jarduera,
ataza eta hausnarketa planteatu ditugu. Proiektuak ezinbesteko talaiak dira komunikazio-egoerak
irudikatzeko eta, modu horretan, testuinguru erreal batean koka daiteke ikasleen ekoizpena.

d) Aniztasunaren printzipioa. Ikasle batzuek hezkuntza-premia bereziak izan ohi dituzte, eta jatorri
eta maila ezberdinetako ikasleak izaten dira ikastetxeetan gainera gaurko gizarte globalizatuan.
Hortaz, jarduera eta ataza laburrak eta asko aukeratu ditugu ikasleek prozesu osoa kontrola de-
zaten, ikasleen ezaugarri ugariei beharrizanei ahalik eta ondoen egokitzeko. Irakaslearen esku
gelditzen da material hau guztia bere ikasleek lehendik dakitenari, hizkuntza mailari eta interesei
egokitzea. Horretarako, era askotako diskurtsoak eta testu motak aurkezten ditugu. Hortaz, ezein
testu liburuk Euskal Herriko ikastetxe eta ikasle guztiei modu berean erantzun ezin dienez (eta



proposatzen dugun honek ere ez), irakasleek malgutasunez eta askatasunez joka dezakete, testu
liburu honek proposatzen duen hurrenkerari nahitaez jarraitu gabe, beti ere beren ikasleen be-
harrizanak eta interesak lehenetsiz.

e) Ikaslea, protagonista. Edozein formazio-jardueratan ikaslea da protagonista: hark beretik jartzen
badu ikasiko du, bestela ez. Beretik jartzeko, ordea, motibazioa behar du, eta, ondotxo dakigunez,
motibatuta sentitzeko biderik eraginkorrena bere burua martxan jartzen laguntzea da, gauzak
egitera bideratzea, formazio-prozesuaren egilekide bihurtzea, benetako protagonismoa hartzea,
alegia. Ikuspuntu horretatik, ezinbesteko tresnatzat jo dugu sekuentzia didaktiko bakoitzaren
amaieran proposaturiko proiektu soziala, zeinak sekuentzia horretan ordura arte jorratutako atal
guztiak biltzen baititu. Beraz, ahal dela, ikasgelara mugatu beharrean, ikasgelatik irten eta lana
eskolako edo herriko proiektuetara zabaltzea izango da helburuetariko bat. Gauza bera gertatuko
da informazioa jasotzean; hau da, ahal dela, herriko pertsonak erabiliko dira informatzaile gisa.

f) Euskal Herriko eta nazioarteko kulturan uztartua. Euskal Herriko kulturatik abiatuta beste ba-
tzuetara hedatzen da. Sekuentzia guztietan zehar gure kulturari dagozkion ezaugarriak lantzen
dira (bertsolaritza, sukaldaritza, literatura, era askotako ekitaldiak...). Baina horrek ez du esan
nahi euskal kultura kanpoko eraginetatik libre mantentzen saiatu behar dugunik, edota ahalegin
berezian ezberdintzen saiatu behar dugunik gurea ez dena. Zentzu horretan, esan genezake, euskal
gauzen multzoa baino areago, euskaldunok gauzei begiratzeko dugun modua dela euskal kultura.
Eta ez soilik Euskal Herriko gauzei, baita mundukoei ere.

2) Zehar-lerroak. Aukeratutako irakurgaiek edo bideratutako solasaldiek gure gizarteko zenbait
errealitate hobeto ulertzen laguntzen diote ikasleari (pertsonen aniztasuna, pentsaeren anizta-
suna...). [ldo horretatik, neska-mutilen arteko oreka ere zaindu da (irakurketa liburuen aukeran,
gaien proposamenetan edo irudietan, besteak beste). Hona hemen esandakoaren zenbait adie-
razle: neskak eta mutilak dira proposatutako irakurketa-liburuen idazleak edo protagonistak; cu-
rriculum vitae batean agertzen diren lanbideek, berdintasunaren printzipioan oinarriturik, ez dute
generoen araberako bereizketarik egiten (gizonezkoen/emakumezkoen usteko lanak gaitzetsiz).
Era berean, talde-lana proposatzen dugu, ikasleek proiektu komun batean parte hartzen ikas de-
zaten, besteen ideiekiko errespetuzko jarrera azaldu eta zeregin komun batean norbanakoaren
erantzukizuna gara dezaten.

h) Edukien progresioa. Testu bat produzitu aurretik, eduki jakin batzuen jabe da ikaslea (zerbait
daki xede den gaiari buruz), eta testuinguru jakin batean daude kokatuta diskurtsoa eta diskur-
tsoaren sortzailea (norbaiti zuzentzen zaio, asmo jakin batekin). Aurreko ezagupen horiek kon-
tuan hartu ditugu ikasleekin lantzeko testuak aukeratzeko irizpideak zehazteko. Hortaz,
proposaturiko testuen ekoizpen mailak zehaztu dira, eta testu-maila horiek izan dira edukien
progresioa markatu duten irizpideak: testuinguruaren ezaugarriak, testu-antolatzaileak, kohe-
rentzia, kohesioa eta modalizazio-eragiketak (ikus “2. Ikasmaterialaren eduki-segida”™).



2. Ikasmaterialaren eduki-segida
(Ikus 1. eranskina: DBHko 3. mailako unitateen eskema)

a) Komunikazio-gaitasuna lantzeko atala:
0. Izenburua
1. Testu mota
2. Hizkuntza-ekintzak
3. Ulermena

b) Hizkuntza-gaitasuna lantzeko atala:
4. Hizkuntza-ezaugarriak
* Egitura bereziak
* Lexikoa
* Morfosintaxia
* Euskalkiak

¢) Proiektua lantzeko atala:
5. Sortu

d) Ebaluazioa (Zer ikasi dut?: kontrol-zerrenda)

e) Gehigarriak
» Amaierako proiektua
* [rakurketa
* Hizkuntza-gaitasuna (berrikusi/sakondu)

Sekuentzia didaktiko guztiek hiru atal nagusi dituzte: komunikazio-gaitasuna lantzeko atala, hiz-
kuntza-gaitasuna lantzeko atala eta proiektua lantzeko atala (sortu).

Sekuentzia bakoitzaren amaieran ebaluazio bat gehitu dugu, kontrol-zerrenda baten bidez ordura
arte egindako prozesua eta lortutako emaitzak erregularizatuko dituena. Horrek ez du esan nahi
atal bakoitzean aipaturiko gaitasunak baino ez direla landu. Aitzitik, komunikazio-gaitasuna izan
da sekuentzian zehar izan dugun erreferentzia nagusia; baina metodologiaren aldetik, sekuentzia
hobeto antolatzearren, hiru zati hauek izan dira abiaburu nagusiak: a) Komunikazio-gaitasuna lan-
tzeko atala, b) Hizkuntza-gaitasuna lantzeko atala, c) Proiektua lantzeko atala.

Aurrekoez gainera, bi unitatez behin (hots, hiruhilabeteko bakoitzaren bukaeran, hiruhilabete ba-
koitzean unitate bi landu baitaitezke), proiektu berezi bat eta irakurketa-atal bat gehitu ditugu, au-
rreko sekuentzien osagarri.

Aipatutako 1. eranskin horretan (1. eranskina: DBHko 3. mailako testu-liburua), atal eta azpiatal
guztiak edukiz janzteaz gainera, orri-kopurua eta eskoletan lantzeko behar den denbora ere ezarri
ditugu. Modu horretan, denboraren erreferentzia argi bat izango dute irakasleek, beren programa-
zioetarako ezinbestekoa dena.

a) Komunikazio-gaitasuna lantzeko atalak:

Sekuentzia guztien lehenbiziko orrialdeetan aurkezpen-testuak daude; gainerako orrialdeetan
lantzen den gaian barneratzeko balio dute, eta liburuko hainbat pertsonaiaren arteko elkarrizketa



edota testu jarraitua izan daitezke. Elkarrizketak idatziak direnean, DVDko grabazioen bidez
ahoz ere entzun daitezke, eta zenbaitetan baita irudiz ikusi ere.

Hasiera hori gaiaren sarbidea da, eta proposaturiko testuen bidez ikaslearen motibazioari eragin eta
jakin-mina piztu nahi dugu. Sarrera horrek ikaslearen aurre-jakintzak azalarazteko ere balio du.

Atal honetan sekuentzia hasierako testuen ulermena lantzen da. Testuak gaiaren araberakoak
izango dira eta formatu eta era askotakoak izan daitezke: narrazioa, deskripzioa, albistea, elka-
rrizketa. .. Testu idatziek behar dituzten irudiak, grabazioak eta osagarriak izango dituzte. Hain-
bat teknika erabili dira egin beharreko ariketarako, batik bat ikasleen motibazioa areagotzeko:
informazioa osatu irakurritakoaren arabera, irakurritakoa hausnartu, galdera-erantzunak bilatu,
erantzun zuzena aukeratu, testuak berritzeko proposamenak egin, eta abar. Testuaren beraren
ezaugarriak ere lantzen dira zenbait ariketaren eta jardueraren bidez.

Komunikazio-gaitasuna lantzeko, honako azpiatal hauetan banatuta dago atal hau:

* Izenburua: esku-liburua sei unitatetan antolatu dugu, eta bakoitzaren izenburuak gai nagusia ko-
katzen laguntzen du. Hona adibide batzuk: “Entzun duzu...?” (albistea), “Han ere txakurrak oi-
nutsik’ (hainbat herrialderen egoera eta bizimodua), “Ingurumena” (zaindu beharreko altxorra). ..

* Testu mota (eremua): koadro sinoptikoa, hitzaldi publikoa, gida turistikoa ...

» Hizkuntza-ekintzak: erlazionatzea eta kategorizatzea, ideiak antolatzea (kausa/ondorioa, se-
kuentziala, konparatiboa, galdera/erantzuna, definizioa/adibidea)...

» Ulermena: albistea entzun/ikusi, irratsaio bateko iragarkia (mendi-martxa, ipuin-lehiaketa),
Euskal Herriko tokiei buruzko azalpenak entzun/ikusi...

b) Hizkuntza-gaitasuna lantzeko atalak:
Honako atal hauetan landuko da hizkuntza-gaitasuna (hizkuntza-ezaugarriak):

* Egitura bereziak. Atal honetan, hizkuntzaren alderdi pragmatikoari ekin diogu, eta testuaren
egokitasuna egoera jakinetan lantzeko proposamenak egin ditugu. Adibidez: modalizazioa (be-
harrizana, balorazioa, ziurtasuna), elementu paralinguistikoak azalpen-testuetan, limurtzeko,
konbentzitzeko hizkera...

* Lexikoa. Sekuentzia bakoitza gai jakin baten ingurukoa denez, gai horri dagokion hiztegia lan-
tzen da, eremu semantiko jakinetarako baliabideez hornitzeko horrela ikaslea. Horretarako,
irudietara eta euskal kulturan ditugun bestelako baliabide entretenigarrietara jo da maiz; esa-
terako, asmakizunak, logika-jokoak eta letra zopak erabili dira. Hona zenbait gai: kazetaritza,
ingurumena, medikuntza, turismoa...

* Morfosintaxia. Ahozko nahiz idatzizko hizkuntza egokirako ezinbestekoak diren gramatika-
arauak ezagutzeko prestatu da atal hau. Gramatika-egitura sinpleenetatik abiatuta, egitura kon-
plexuenetarako bidea egin da. Adibidez: erlatibozko perpausak, morfema adjektibalak (-(e)n,
-tako, -bait-, zein, non); arrazoiak aditzera emateko elementuak (bait-, -(e)nez gero); ordena
markatua eta galdegaiaren legeak; atzerakarga arintzea...

*» Fuskalkiak. Ikasleek euskararen aldaera diatopikoen eta, aldi berean, euskararen osotasunaren
berri izan dezaten bideratu da atal hau; horrela nork bere inguruko euskaraz, besteenaz eta eus-
kara batuaz kontzientzia har dezake. Euskalkien ezaugarri eta fiabardura guztiak landu ezin
direlarik, honako hauek landuko dira, besteak beste: aditz laguntzailea bizkaieraz (orainaldia),
gipuzkera: zenbait hitz berezi, euskara nafar-lapurtarraren zenbait ezaugarri. ..



¢) Proiektua lantzeko atala (Sortu):
Bukaerako atal hauetan, sekuentzian zehar ikasitakoa praktikara eramango dute ikasleek, ahoz-
koa nahiz idatzia lantzea eskatzen duen proiektu baten bidez. Ahozko ekoizpenean ez ezik, ga-
rrantzitsua da idatzizkoan ere hizkuntza ondo erabiltzea, eta, horregatik, aurreko atalaren osagarri
gisa, proiektu berezi bat proposatzen da, bost urratsetan, sekuentzian zehar ikasitakoa idatziz
eta ahoz adierazteko. “Sortu” deritzon atal honetan testu osoak sortuko dituzte ikasleek. Adibi-
dez:
» Ahozko hitzaldi bat sortzea: “Errealiti” eztabaida.
* [ragarki-atari bat sortzea, Interneteko plataforma bat erabiliz.

 Gida turistiko bat sortzea.

d) Ebaluazioa:
Atal bakoitzaren amaieran, ebaluazio-atal bat gehitu dugu, kontrol-zerrenda baten bidez ordura
arte egindako prozesua eta lortutako emaitzak erregularizatuko dituena. Horrek ez du esan nahi
atal bakoitzean aipaturiko gaitasunak baino ez direla landu. Aitzitik, komunikazio-gaitasuna izan
da sekuentzian zehar izan dugun erreferentzia nagusia; baina metodologiaren aldetik, sekuentzia
hobeto antolatzearren, hiru zati horiek izan dira abiaburu nagusiak.

e) Gehigarriak:
Aurrekoez gainera, bi unitatez behin (hots, hiruhilabeteko bakoitzaren bukaeran) landuko den
proiektu berezi bat, irakurketa-atal bat eta hizkuntza-gaitasuna sakontzera bideratutako hiru az-
piatal gehitu ditugu, aurreko sekuentzien osagarri.
* Amaierako proiektua
e [rakurketa
* Hizkuntza-gaitasuna (berrikusi/sakondu)
Aipatutako 2. eranskin horretan (1. eranskina: DBHko 3. mailako unitateen eskema), hiru atal
horiek edukiz janzteaz gainera, aintzat hartu ditugu atal eta azpiatal bakoitzaren orri-kopurua

eta eskoletan lantzeko behar den denbora ere. Modu horretan, denboraren erreferentzia argi bat
izango dute irakasleek, beren programazioetarako ezinbestekoa dena.

3. Dagokion curriculum-dekretuarekin, diseinuarekin edota
gainerako orientabideekin duen lotura

2007an Euskal Autonomia Erkidegorako Curriculum Dekretua argitaratu zen, eta han ezartzen dira
hizkuntzaren irakaskuntzaren oinarriak eta jarraibideak, ahozko hizkuntzarenak barne. 2010ean
dekretu hura berritu eta egokitu zen [97/2010 DEKRETUA, martxoaren 30ekoa, Euskal Autonomia
Erkidegoan Oinarrizko Hezkuntzaren curriculuma sortu eta ezartzeko den Dekretua aldatzen duena
(175/2007 DEKRETUA, urriaren 16koa, Euskal Autonomia Erkidegoko Oinarrizko Hezkuntzaren
curriculuma sortu eta ezartzekoa)].

Hezkuntzak lortu beharreko helburuak zeintzuk diren zehazten da aipatu dekretu horietan. Bertan
biltzen dira orobat landu beharreko edukiak eta helburu orokorrak. Era berean, curriculum horrek



eragozten digu gizarteak dauzkan ezintasun eta ajeen ispilua eta eredu errepikatzailea bilakatzea
hezkuntza.

Dekretuen irizpideei jarraituz, hortaz, DBHko esku-liburu hau euskal hizkuntzaren arloan oina-
rrizko gaitasunak eskuratzeko egindako ekarpena da. Oinarrizko gaitasunak testuinguru edo egoera
askotarikoek eskatutako jakintza, trebetasun, jarrera eta balioen konbinazioa dira, eta Oinarrizko
Hezkuntzako ikasle guztiek eskuratu behar dituzte gaitasun horiek, bai pertsona gisa garatzeko, bai
herritar aktibo izateko eta gizarteratzeko. Helburuak bezala, gaitasunak ere edukien bidez lantzen
dira.

Hizkuntzak curriculumaren oinarrizko gaitasun guztiak garatzeko balio du, tresna ezin hobea baita
komunikatzeko, mundua irudikatzeko, gizartean txertatzeko, sentimenduak adierazteko eta sormena
sustatzeko.

Hizkuntzaren bidez gizarteko jarduerek eskatutako harremanak behar bezala taxutzea da hizkun-
tzaren curriculumaren helburua. Izan ere, hizkuntza-komunikaziorako gaitasuna garatzea da hiz-
kuntzak ikastearen helburu nagusia, hau da, era guztietako testuak ulertzea eta sortzea, etapa
bakoitzaren komunikazio-egoeratara egokituak, era koherentean, kohesionatuan eta zuzenean. Ko-
munikatzeaz gainera, hizkuntzaren bidez mundua irudikatzen dugu, horretarako tresna ezin hobea
baita. Pentsamendua eta hizkuntza bereizezinak dira, hizkuntza baita pentsamenduaren euskarria.
Pentsamenduaren eta hizkuntzaren bidez jakintza eraikitzeak harreman zuzena dauka ikasten ikas-
teko gaitasunarekin. Hizkuntzak, jakintza finkatzeaz eta iraunarazteaz gainera, posible egiten du
era sistematikoan eta errepikatuan jakintzara iristea, eta bidea ematen du bestelako munduak eza-
gutzeko, gogoeta egiteko, eta nork bere kabuz ikasteko. Horrez gainera, jakintza ordenatzea eta
jarduna planifikatzea, norberaren eta inoren esperientziaz gogoeta egitea eta arrazoibideak aztertzea
ahalbidetzen dio hizkuntzak gizabanakoari. Horiek guztiak, bestalde, baliagarriak dira beste arlo-
etako gaitasunak garatzeko ere; izan ere, komunikazio-gaitasuna izatea beharrezkoa da beste arlo-
etako datuak eta argudioak argi interpretatzeko eta adierazteko.

Hizkuntzari esker garatzen da zientzia-, teknologia-, eta osasun-kulturarako gaitasuna, hau da, mun-
dua interpretatzea, mezuak aztertzea, bizimodu bakoitzaren arrazoiak eta ondorioak zentzuz argu-
diatzea, eta jakintzaren diskurtsoak gelan erabiltzea. Arlo horrek laguntzen du informazioa
tratatzeko eta teknologia digitala erabiltzeko gaitasuna lortzen, bai informazio esanguratsua aurki-
tzen, bai ahozko zein idatzizko testuak sortzen.

Hizkuntza komunikazio-bitartekoa da, eta, hortaz, oinarrizko osagaia da sozializazio-prozesueta-
rako, eta gizarterako eta herritartasunerako gaitasuna garatzeko. Bestalde, literatura-obrak irakurri,
interpretatu eta balioesteari esker garatzen da giza eta arte-kulturarako gaitasuna.

Halaber, problemak aztertzen eta konpontzen ikastea, planak egitea, erabakiak hartzea, komunika-
zio-egoera bakoitzean estrategia egokiak erabiltzea esan nahi du hizkuntza erabiltzen ikasteak. Ho-
riek guztiek norberaren autonomiarako eta ekimenerako gaitasuna garatzen laguntzen dute.

Laburbilduz, J. Delorsek UNESCOri egindako txostena oinarri harturik (UNESCO, 1996), lau ere-
mutan antolatzen dira konpetentziak: ezagutzen ikasi, egiten ikasi, elkarrekin bizitzen ikasi eta iza-
ten ikasi. Eta horiek guztiak bideratzeko, oinarrizko tresna da komunikazio-gaitasuna.

Curriculuma ezarritako printzipioetatik abiatuta eta egungo errealitate soziala aintzat hartuta, arreta
berezia eskaini diogu gizarterako eta herritartasunerako gaitasuna lantzeari; batetik, geure inguruan

gero eta etorkin gehiago ditugunez, liburuan zehar hainbat jatorri eta kulturatako pertsonaiak jarri
ditugu; bestetik, nesken eta mutilen arteko berdintasuna ere bultzatu dugu.

Komunikazio-ekintzari (irakurketa, idazketa, hizketa) edota eduki linguistikoari erreparatuta, ikas-
leen mailara egokitutako ariketak aurkeztu ditugu. DBHko ikasleen komunikazio-gaitasuna kontuan
harturik, hizkuntza-forma eta bestelako eduki linguistiko asko ezagutuko dituzte beharbada, egunero
entzuten edota erabiltzen dituzte-eta. Dena dela, idatziz lantzeko orduan arazoak izan ditzakete,
eta horregatik hizkuntzaren gaineko hausnarketa eta azterketa kontziente bat bultzatu nahi dugu
egitasmo honen bidez. Funtsean, 2010eko Curriculumaren orientabideei jarraitu diegu hizkuntza-
komunikaziorako gaitasuna garatzeko:

» Hainbat komunikazio-egoeratan eta -testuingurutan, ahozko eta idatzizko testuak ulertuz edo
ekoitziz.

* Hizkuntza eta hizkuntzaren erabilera-arauei buruz gogoeta eginez.

* Hizkuntzaren erabilerarako trebetasunak jasoz eta beste hizkuntza batzuen erabilerara transfe-
rituz.

Curriculum Dekretuaren ondorioz, garrantzi handia izan dute gurean ikuspegi testual eta diskur-
tsiboek, eta hizkuntzaren erabilera errealari lotutako hurbilbide metodologikoek. Horregatik, ikas-
materialaren ezaugarriak azaldu ditugunean (ikus “1. Ikasmaterialaren ezaugarriak™) irizpide horiei
atxiki gatzaizkie. Hala eta guztiz ere, hizkuntza idatzia izan da, urteetan, hizkuntzen irakaskuntzaren
ardatza; jarduera didaktiko gehienak modalitate idatzia lantzera bideratuta egon dira eta, sarritan,
literatura-ereduetan oinarrituta. Gehienetan, nahiko alboratuta geratu da ahozko hizkuntza; alde
batetik, kontzeptua bera ere zaila delako mugatzen, eta bestetik, ez delako erraza zer eta nola irakatsi
behar den erabakitzea. Gainera, ahozko hizkuntza lantzea neketsuagoa gerta daiteke ikasleen ko-
puruarengatik, metodologia-arazoengatik, ebaluatzeko zailtasunengatik, e.a.

Hizkuntzaren ikuspegi komunikatibo eta funtzionaletik, ordea, ezinbestekoa da ahozko hizkuntzari
ere erreparatzea, eta ahozko hizkuntzaren irakaskuntzari ere lekua egitea. Are gehiago, erabilera
erreala aintzat hartu behar da, ikasleei komunikazio-egoera errealetan jarduten irakatsi nahi izanez
gero. Borondate hori aitortzen zen, hain zuzen ere, 2007ko Curriculum Dekretuan, eta 2010ekoan
berrezarri egin zen. Curriculum horretan zehazten dira irakaskuntza-prozesuaren bukaeran ikasleek
eskuratu behar dituzten gaitasunak eta horretarako baliatu behar diren edukiak, metodologia- eta
ebaluazio-irizpideak. Bigarren urrats batean, berriz, testuliburuak edo ikasmaterialak dira curricu-
lum-dekretuetan ezarritakoa gelara eramateko baliabiderik garrantzitsuenak. Izan ere, Curriculu-
mean aipatzen diren eduki, metodologia eta ebaluazio horiek gehiago zehaztu ditugu proiektu
honetan, baita sekuentzia didaktikoen bidez antolatu ere.

4. lkasmaterialaren beraren xedea eta izaera

Aurkezten dugun DBHrako egitasmo honetan biltzen diren ikasmaterialen bidez, bi helburu hauek
lortu nahi dira nagusiki Euskal Hizkuntza eta Literatura arloan:

* [rakasleen beharrei begiratuz, eta indarrean dagoen Curriculumetik abiatuta, metodologia be-
rrietara hurbiltzeko urrats bat egitea.

* DBHko ikasleen beharrei begiratuz, eta Curriculum berriko gaitasunetan trebatzeko, proposa-
men egokiak eta erakargarriak aurkeztea.

Eskolaren eginkizunei begiratuta, berriz, eta ikasleak ardatz harturik, bi hauek izango dira ikasma-
terial honen eginkizun nagusiak:

* Ikasleek komunikatzeko eta irudikatzeko duten gaitasuna garatzea, ahozkoa nahiz idatzizkoa.

* [kasleek hizkuntzaren arloan dakartzaten hutsuneak betetzea (hizkuntzaren erabilera zuzena
ikasgelara eta bertako eginkizunetara mugatu gabe).

Helburu horiek lortzeko, jakina, irakasleen zeregina erabakigarria izango da. Baina ez dugu ahaztu
behar garrantzitsua izango dela hizkuntzaren planteamendu integratzailea egitea, eta, hori lortzeko,
beharrezkoa izango dela etapa honetako irakasleen arteko koordinazio estua, ahalik eta plantea-
mendu bateratuena aplikatzeko. Egia da, ordea, planteamendu integral hori gauzatzeko, irakasleek
oztopoak izan ditzaketela, ikasleen egoera soziolinguistikoa ez baita homogeneoa. Ikastetxe bakoi-
tzean gerta daitezkeen egoera desberdin horiek kontuan hartu beharko dituzte irakasleek, halabe-
harrez, eskolak programatzeko orduan. Azken batean, hezkuntza- eta hizkuntza-proiektua den
egitasmo horretarako, Fuskal hizkuntza eta literatura liburuaren egileok honako ardatz hauek kon-
tuan hartu ditugu:

a) lkasle euskaldun eleaniztunak hezi. Egungo gizarte modernoan ikasle euskaldunak mundu mo-
dernoko kultura eleaniztunean txertatuak bizi daitezen. Ikuspuntu honetatik, jakina, euskarak
berebiziko garrantzia hartzen du, norberaren komunikazio-hizkuntza eta kultura-hizkuntza den
aldetik. Eginkizun horretan ezinbesteko garrantzia du eskolak. Zer izango dira bizitzan eskolan
hezten ditugun haur eta gazteak? Zer-nolako elebitasun-maila lortuko eta gordeko dute? Ahalik
eta gehienak euskal elebidunak eta elebidun orekatuak izatea izan behar genuke helburu.

b) Euskararen normalizazioa. Prozesu honetan, eskolaren erantzukizuna, gainerako gizarte-espa-
rruena bezala, ordezkaezina da. Eskola, berez, ez da nahikoa euskararen erabilera bermatzeko,
baina eskolarik gabe nekez berma daiteke euskara egungo gizartean. Euskal elebakarrik ez duen
euskal gizarte honetan, hizkuntza-atxikimendua oinarrizko elementua da euskararen erabilerari
eusteko. Euskaraz egin dezaketenak eta egin nahi dutenak dira praktikan euskaraz egiten dutenak,
euskaraz jakitea ez baita aski, hitz egiteko egoera egokirik izan ezean. Ikastetxearen hezkuntza-
moldeak lagundu egin behar dio ikasleari hizkuntzarekiko osagarritasun hori ikusten eta bizitzen.
Horrela, zenbat eta aukera gehiago eskaini eskola-inguruneak, orduan eta errazagoa izango da
euskalduntze-prozesua eta normalizazioa.

¢) Aniztasuna. Euskara nahi dugu, munduaren aniztasunean eragin gura dugulako. Ekologiaren
kontzeptua hizkuntzen bizitzara ekarriz, aniztasunean ikusten dugu aberastasuna eta ez unifor-
metasunean; elkarrekiko errespetuan, oparotasuna. Eraiki nahi den gizarte-ereduaren araberakoa
izango da, beraz, euskararen geroa ere. Eta hezkuntzaren bidez hori egunetik egunera egiten ari
garen zerbait da, norberarengandik hasi eta ingurunean norabide batean edo bestean eraginez.

5. Helburuak

Curriculumari jarraituz, gure helburu didaktikoak, besteak beste, hurrengo hauek dira: trebetasun
guztietan, ahoz nahiz idatziz, testu mota gehienak lantzea, beti ere ikasleen mailara egokituz; hau
da, azken batean, komunikazio-gaitasuna era zuzenean garatzea, eta zeharka curriculumean datozen
bestelako gaitasunak. Horretarako, ikasleek hainbat gai eta alorretako testuak irakurri eta entzungo
dituzte: web-orrialdeetakoak, albistegietakoak, alegietakoak, eta abar.

Aurreko atalean (ikus 3. puntua: “Dagokion curriculum-dekretuarekin, diseinuarekin edota gaine-
rako orientabideekin duen lotura”) adierazitako helburuak eta gaitasunak aurrean ditugularik, batez
ere irizpide hauek izan ditugu gogoan materialak prestatzean:

¢ Pertsonak elkarrekin komunikatzeko tresna da hizkuntza.

* Mundua irudikatzeko bitartekoa ere bada hizkuntza. Horregatik, pentsamenduari eta ezaguerari
oso lotuta dago.

* Hizkuntzak literaturaren mundurako abiapuntua ere izan behar du.

Ikasgelan, ikasleak dira hizkuntza komunikazioaren prozesuko protagonista zuzenak, bi ikuspegi-
tatik begiratuta: hartzaile modura (irakurketa eta entzumena) eta sortzaile modura (idazketa, elka-
rrizketa eta hizketa).

Derrigorrezko Bigarren Hezkuntzan, honako gaitasun hauek lortzea da Euskal Hizkuntza eta Lite-
ratura irakasgaien helburua:

1. Era askotako eremuetatik jasotako diskurtso idatziak eta ahozkoak ulertzea eta ikuspegi kri-
tikoz interpretatzea, horietan ulertutakoa beste komunikazio-egoera batzuetan aplikatzeko.

2. Esan-idatziak egoki, koherentziaz eta zuzen adierazteko gai izatea, ahoz eta idatziz, errespetuzko
eta lankidetzarako jarrera hartuz; hau da, kontuan izan behar dira hainbat komunikazio-egoeraren
ezaugarriak eta hizkuntza-arauak, komunikazio-premia bakoitzari eraginkortasunez erantzuteko.

3. Soziolinguistikaren oinarrizko ezagutzen laguntzaz, gure errealitate elebiduna ezagutzea eta
interpretatzea, euskararen erabilera arrunta bermatzeko.

4. Soziolinguistikako oinarrizko ezagutzak kontuan hartuz, eleaniztasunaren eta kultura-anizta-
sunaren dibertsitatea ezagutzea eta interpretatzea, hizkuntza-aniztasuna lortzeko bide positibo
gisa; dibertsitate hori kultura-aberastasun gisa balioesten dugu.

5. Hizkuntzen erabilerari buruz hausnartzea, gizarteko eta kulturako hainbat testuingurutan behar
bezala komunikatzeko aukera ematen duten estrategiak hartzeko; horrela, era guztietako au-
rreiritziak sortzen dituzten hizkuntza-estereotipoak saihestuko dira.

6. Testuak ulertzeko eta sortzeko prozedurak kontuan hartuz, gogoeta egitea harremanetan dau-
den hizkuntzen sistemei buruz, bakoitza behar bezala, koherentziaz eta zuzen erabiltzeko, eta
transferentzia negatiboak saihesteko.

7. Informazioa bilatzean, hautatzean eta prozesatzean, gizarteko komunikazio-bideak eta infor-
mazio-teknologiak gero eta autonomia handiagoz eta espiritu kritikoz erabiltzea, eskola-jar-
dueran hizkuntza mintzatua eta idatzia eraginkortasunez erabiltzeko.

8. Gogoeta egitea norberaren ikaskuntza-prozesuei buruz, beste hizkuntzetan eta alorretan jasotako
ezagutzak eta komunikazio-estrategiak transferitzeko; horrela, norberak ikaskuntzan autonomiaz
jokatzeko duen ahalmenean gero eta konfiantza handiagoa sentituko dute ikasleek.

9. Literatura-generoen oinarrizko arauei eta horien bilakaera historikoaren oinarrizko etapei eta
obrei buruzko ezagutza erabiltzea, literatura-testuen eta literatura-asmoko testuen ulermena
eta produkzioa bultzatzeko.

10. Literatura-ondarea balioestea, norbanakoak eta taldeak historiako eta kulturako hainbat tes-
tuingurutan izandako esperientzia sinbolizatzeko; horrela, euskal literaturako, inguruan dau-
den herrialdeen literaturetako eta literatura unibertsaleko ereduzko obrak irakurriz eta aztertuz,
norberaren kultura-identitatea eraiki ahal izango da.

11. Ereduzko testuak eta norberak hautatutako testuak irakurriz eta ikus-entzunezko beste eremu
batzuk ere kontuan hartuz, literatura-obrez gozatzea, norberaren esperientziari zentzua ema-
teko, mundua eta giza egoera ulertzeko, eta sentiberatasun estetikoa garatzeko.

6. Metodologia

Sekuentzia didaktikoa da programazioaren ardatza. Sekuentzia didaktikoak eskaintzen dituen aban-
tailak ikusirik, aise geureganatuko dugu programatzeko era. Sekuentzia didaktiko guztiek helburu
orokor bat dute, hasieran definitzen dena eta izenburu baten inguruan antolatzen dena. Helburu
nagusi horren inguruan beste batzuk antolatzen dira, eta beste helburu horiek lortzeko hainbat hiz-
kuntza-jarduera egin behar izaten dira.

Proiektu honetan proposatzen dugun sekuentzia didaktiko bakoitzean proiektu bat dago adierazita;
hau da, bukaeran zer lortu nahi den. Baina horra heltzeko gaitasun eta azpi-gaitasun batzuk landu
behar dira, eta baita horiek bete ahal izateko zenbait hizkuntza-jarduera egin ere. Sekuentzia di-
daktikoetan zehaztu ditugun jarduera horiek proposatzeko oinarri hauek kontuan hartu ditugu:

a) lkasleen maila ezagutu eta hura hartu abiapuntutzat. Ikasleen maila ezagutzeko hasierako testuak

erabil daitezke, eta hortik abiatuta ikasleek egoera errealetan oinarritutako jarduerak egin, haus-
nartu eta konparatu.

b) Aniztasuna kontuan hartu. Aukera anitz ematen zaizkio ikasleari, sekuentzietan zehar, ahalik eta
hizkuntza-jarduera gehien lantzeko. Aniztasun hori ondoko puntuotan gauzatzen da:

* Hizkuntzaren erabilera: informatu, kontatu, argudiatu...

* Solasean: ikaslea informazioaren hartzailea zein jasotzailea den aldetik.

* Hizkuntza-jarduerak: komunikazio-egoera jakin baten arabera testu ezberdinak ulertu, garatu,
ideia nagusiak atera, laburtu, norberaren gogoeta eta iritzia azaldu, informazioa inferitu, eske-
mak egin...

* Inguruko hizkuntzak, hizkuntza-erregistroa eta hizkuntza-aldakia kontuan hartu.

¢) Komunikazio-beharrizan errealak kontuan hartu. Hizkuntza-jardueraz hitz egiten dugunean ikas-
learen komunikazio-behar errealak eduki behar ditugu kontuan: zertarako eta nola erabiltzen
duten ikasleek hizkuntza. Eta beharrizan horiek identifikatuta, produkzioa hobetu ahal izango
da, ikasleek dituzten errakuntza eta hutsuneak bereziki landuz.

Hastapen horiek, jakina, marko teoriko bat dute abiaburu, proiektu hau gauzatzeko kontuan hartu
duguna. Marko teoriko hori, aipatutako Curriculumean ez ezik, ikasleen garapen kognitiboa
azaltzen duten teorietan eta konstruktibismoan ere oinarritzen da. Besteak beste, laburki, honako
ideiak azpimarratu beharra dago:

* Nerabeek aldaketa-garaia bizi dute: itxuran, harremanetan eta pentsamenduan.

* Oinarrizko gaitasun kognitiboen bilakaerak eta jasotako hezkuntzak lotura zuzena dute espe-
rientziekin.

* Ezagutza beti da eraikitze-prozesu baten emaitza: informazio berria jasotzean garrantzi handia
dute ikasleek aldez aurretik jaso, osatu eta eraiki dituzten ideiek.

* Eskolako ikaskuntzari dagokionez, ezagutza ez da pasiboki hartzen den zerbait. Prozesu aktibo
baten barruan kokatzen da.

14



» [rakaskuntza-ikaskuntzaren prozesuan gertatu ohi diren akatsak beharrezkoak dira ezagutza
jasotzeko prozesuan.

» Ikasleak protagonista izan behar du ikaskuntza-prozesuan, ikaskuntza hori bere baitan poliki-
poliki eraikitzen joan dadin.

* Arauak ikasteari eta kodeari baino garrantzi handiagoa eman diogu hizkuntzaren erabilerari.

» Komunikabideak eta teknologia berriak gaur eguneko komunikazioaren ardatz nagusiak dire-
nez, horien erabilera lehenetsi dugu.

* Bideak eskaini ditugu ikasleak hizkuntzak gizartean duen dimentsioaz jabe daitezen.

* Euskal Herriaren euskaraz besteko hizkuntzen garrantzia, beharra eta eragina agerian utzi nahi
izan dugu: gaztelania, frantsesa, ingelesa.

* Saiatu gara jarduera motibagarriak planteatzen. Horretarako, komunikazio-egoera errealetan
oinarritutakoak proposatu ditugu.

e Literaturaren mundura hurbiltzeko aukerak eskaini dira.

* Materialetan eskainiko diren jardueren bidez, komunikazioari dagozkion oinarrizko hizkun-
tza-trebetasunak garatzeko aukera izaten dute ikasleek.

» Ikasleei, bakarkako jarduerez gainera, binaka nahiz taldeka lan egiteko aukerak ere eskaini
zaizkie, ezinbestekoak baitira komunikazio-egoerak antolatzeko.

* Talde-lanei arreta berezia eskaini diegu, besteak beste, jarduera hauek lantzeko aukera ematen
dutelako: gainerakoei entzun, txandak errespetatuz hitz egin, ahots goran irakurri, apunteak
hartu, entzundakoa labur-labur adierazi...

7. Ebaluazioa

Ebaluazioak ikaskuntzaren motorra izan behar du, eta ikas-irakaskuntza prozesuekin bat egin; izan
ere, ikasteak berekin ditu arazoak antzematea, zailtasunak eta oztopoak gainditzea, akatsez eta huts
egiteez konturatzea eta zuzentzea.

a) Zertarako ebaluatu.

Oraintsu arte ebaluazio batutzaileak izan du indarra hezkuntza-jardunetan, beraren hautatze-
funtzioak eraginda. Ebaluazioa, tradizioz, unitate didaktikoak bukatu ondorengo azterketei, pro-
bei, loturik joan ohi da. Horien bidez, gehienetan, ikasleen ezagutzen lorpen maila, eta bereziki,
kontzeptuzko ezagutzen lorpena baino ez da adierazten. Baina eskola integratzailearen, inklu-
siboaren ikuspuntutik, hau da, ikasleen ahalmenak eta oinarrizko gaitasunen garapena bultzatu
nahi dituen eskolaren ikuspuntutik, ebaluazio-praktika hori osotu eta bete egin behar da, hezi-
keta-prozesuan zehar ikasleen beharrizanetara egokituz joango den prozesuaren ebaluazio he-
zitzaile eta globalaren bidez.

b) Noiz ebaluatu?
Hasierako ebaluazioa:
* Prozesuaren hasieran egiten da.
* Ikasleen hasierako egoera zehazten du, aurreikusitako planifikazioa egokitzeko.

* Hezigarria da.

Amaierako ebaluazioa:

* Prozesuaren amaieran egiten da.

* Ikasleek ikasitakoa egiaztatzen du.

« Kalifikazioa jartzeko eta sailkatzeko erabiltzen da.
Prozesuaren ebaluazioa:

* Prozesuan zehar egiten da.

» Ikasleek prozesua egokitzeko izan dituzten zailtasunak eta egin duten aurrerapena identifi-
katzen ditu.

* Hezitzailea eta erregulatzailea da.
* Hauxe da ebaluaziorik inportanteena, ikaskuntzaren emaitzetan duen eraginagatik.
* Ikasteko, behar-beharrezkoa da ikaslea bere zailtasunak antzemateko gauza izatea.
* Ebaluazioa prozesuaren baitan dagoenean baino ez da hobetuko azken emaitza.

¢) Nork ebaluatu?

Oro har, ebaluazioa irakaslearen esku dago, eta hark egingo du ikas-prozesuaren amaieran eba-
luazio batutzailea, ikasleek ikasitakoaren egiaztatzaile bakar gisa. Irakaslea da, halaber, hasierako
eta prozesuaren ebaluaziorako jarduerak planteatzeko ardura duena... Baina, gaitasunak gara-
tzeko, bizitza osoan zehar luzatuko den ikaskuntza helburua izanik, ikasleak ebaluazioaren egile
garrantzitsuak izango dira.

Ebaluazio hezitzaileari dagokionez, ikaslearen ikaste-prozesua erregulatzeko balio behar du,
hau da, ikasleek nolako zailtasunak dituzten antzemateko eta zailtasun horiek zertan dautzan ja-
kiteko. Horrenbestez, ikasleek auto-erregulatzen ikasi behar dute, hau da, honako hauek kon-
trolatzen: zein helburu lortzeko ari diren ikasten, zer egin behar duten ikasteko eta zeintzuk diren
erabili behar dituzten irizpideak modu eraginkorrean ikasten ari diren ala ez jakiteko.

Horrek guztiak esan nahi du ikasleek ikaskuntzaren xedea jakin behar dutela, gauzatuko duten
lana planifikatu ahal izateko. Alde batetik, irakasleak azaldu, ikasleekin adostu eta negoziatu
behar du zer-nolako atazak egingo dituzten sekuentzia didaktikoan, zertarako diren, nolako pro-
zesua burutuko duten eta zer hartuko den kontuan egindako lana ebaluatzeko. Beste alde batetik,
ikasleek berek ebaluatuko dituzte, auto-ebaluazio eta koebaluazio-jardueren bidez, irakaste-pro-
zesua nahiz beraien eta ikaskideen ikaste-prozesuak.

d) Zer ebaluatu?

Arazo-egoerak ebazteko prozesuak ebaluatzea dakar gaitasunak ebaluatzeak. Atazak dira ebalua-
zioaren abiapuntua, ataza errealak; hau da, gutxi edo asko, errealitatean gertatzen denaren berri
ematen dutenak. Beraz, atazak proposatu dira, eta haien bidez zehaztu dira ebaluazio-adierazle jakin
batzuk, zeinek adierazten baitute nola landu diren eta zenbateraino lortu oinarrizko gaitasunen ga-
rapenari laguntzeko egokienak izan daitezkeen prozedurazko, jarrerazko eta kontzeptuzko edukiak.

e) Nola ebaluatu?

Ikasleek gutxi edo asko errealak diren egoerei erantzuna emateko duten gaitasuna ebaluatzean
datza gaitasunen inguruko ebaluazioa. Honek jarduera konplexu baten baitan sartzen gaitu; eba-
luazioa, horrenbestez, ikas-irakas prozesuetan une ezberdinetan gauzatuko da, eta egile ezber-
dinak izango ditu. Ezaugarri horiek, beraz, ebaluazio-tresnen dibertsifikazioa eskatzen dute:

* Gaitasunen garapena ebaluatzera bideratu behar da modu esanguratsuan ikasi den ala ez
egiaztatzera bideratutako edozein ebaluazio mota.

* Gaitasunak ebaluatzea egoera-arazoak ebazteko prozesuak ebaluatzea da.

* Ebaluazio-jarduerek jakite mota ezberdinak batera eta koherentziaz abian jartzeko gaitasuna
erakusteko aukera eman behar dute.

f) Ebaluazio-tresnak

Ebaluazio-prozesuak, aurreko atalean azaldu den bezala, oso konplexuak dira, eta horrenbestez,
askotarikoak eta ezberdinak izan beharko dute ebaluazioa gauzatzeko erabiliko diren tresnek.
Ebaluazio-tresnak bai irakasleak bai ikasleek ikaste-prozesuari buruzko datuak jasotzeko erabi-
liko dituzten baliabideak dira. Helburuen araberakoa da tresna bat edo bestea hautatzea.

Ikaskuntza ebaluatzeko:
» Ahozko eta idatzizko probak
* Galdetegiak
* Ikasleen ekoizpenak: lanak, kontzeptuzko mapak
* [kasgelakoen behaketa
* Behaketa-txantiloiak
Ikas-irakaskuntza prozesuak ebaluatzeko:
* Ebaluazio-galdetegiak
* [kastaldearen behaketa
* [kasleen galdetegiak
* Orientazio-oinarriak
* Ikasleen lan guztien behaketa
* Koebaluazio-galdetegiak
* Didaktika-kontratuak
* Portfolioa
Kontrol-zerrenda: ikaskuntza eta ikas-irakaskuntza prozesuak jarraitzeko eta ebaluatzeko.

g) Erregulazioa: galdetegi bat jarri da (“Zer ikasi dut?”’), sekuentzia guztien amaieran ikasleek
berek izandako jarduerei eta egindako lanei gogoeta egin dezaten, ondoko irizpideei jarraituz:

* [kasteko ahalmena oso estu dago loturik ikasketa erregulatzeko ahalmenari.

* Funtsezkoa da AUTO-EBALUATZEN eta AUTO-ERREGULATZEN ikastea.

* Hori lortzeko, zein diren ikaskuntzaren helburuak jakin behar dute ikasleek.

* Beren lana helburu baten arabera planifikatzen dakitenak dira ikasten dakiten ikasleak.
« [kasten den bitartean, ondoko hauek kontrolatu behar dira:

» Xedea, helburua; hau da, zertarako ikasten da?

* Antolatu, planifikatu egin behar da helburu hori lortzeko egin beharreko guztia.

* Aplikatu behar diren irizpideak zein diren, zeregina ondo gauzatzen ari den ala ez jakiteko.

8. Nori zuzentzen zaion

Ikasmaterial hau Derrigorrezko Bigarren Hezkuntzako 3. mailako D ereduko ikasleentzako ma-
teriala da.

Ez deritzogu egoki DBHko maila hauetan ikasleak gehiago zamatzea, bai pisuz bai diruz. Hori
dela-eta, ez dugu aurreikusten, euskarri moduan, lanketa-koaderno berezirik, egin beharreko jar-
duera guztiak koaderno arrunt batean, orri solteetan edo baliabide informatikoak (TIC) era-
biliz egin behar baitituzte.

Arrazoi berberagatik, ariketak eta jarduerak ez dira “ikaslearen liburuan” bertan egingo,
behar denetan aparteko orri edo koadernoetan baizik.

Modu horretan liburu berberak hurrengo urteetan erabil ditzakete ikastetxe bereko beste ikasle
batzuek, zein familia bereko neba-arreba gazteek.

9. Erabilera-modua

Ikasleek “Ikaslearen liburua’rekin lan egingo dute, baina aldi berean erabiliko dituzte CD-DVDan
egiteko ariketak, entzutezkoaren ulermena lantzeko CD-rom audioa eta irakaslearentzat lagungarria
izango den “irakaslearen gida-liburua”.

Ikaslearen liburuak 6 unitate dauzka, eta unitate bakoitzak 35 bat orrialde. Horrez gainera, hiruhi-
labete bakoitzeko irakurketarako proposamenak, lan-proiektu bat, hizkuntza-gaitasuna sendotzeko
ariketa osagarriak eta auto-ebaluazio probak eskaintzen dira liburuan.

Ikasmaterial hau erabiltzeko zenbait baldintza aurreikusten dira:
a) Metodoaren atalen osaera ezagutzea:
— Sekuentzia didaktiko bakoitzeko atalak:
* Gaia: izenburua
» Komunikazio-gaitasunak:
> Testu mota (eremua)
> Hizkuntza-ekintzak
> Ulermena
* Hizkuntza-ezaugarriak:
> Egitura bereziak
> Lexikoa
> Morfosintaxia
> Euskalkiak
* Proiektua: sortu

 Ebaluazioa / Hausnarketa (Zer ikasi dut?)

— 2 sekuentzia didaktikoren bukaeran:
* PROIEKTUA. Helburua: ahozkotasuna landu
* [IRAKURKETA. Helburua: irakurmena landu

* Hizkuntza-gaitasuna (berrikusi/sakondu): aukera anitzeko galderak, arazo fosilduak, hiz-
kuntzen arteko interferentziak, euskararen berezitasunak. ..

b) Irakaslearen gida-liburuan azaltzen diren atal bakoitzaren izaera eta atalak lantzeko, zer lortu
nahi den ezagutzea.

c¢) Atalen arteko osagarritasuna ezagutzea; irakaslearen gida-liburua ezinbesteko tresna da horre-
tarako.

d) Ikasleak ezagutzea eta irakaskuntza haien beharretara egokitzea.

e) Ikasleek liburuak berrerabil ditzaten, ariketak aparteko koaderno batean egingo dituzte, liburuan
ezer idatzi gabe.

10. Zer euskarritan argitara emango den

Hauek dira DBHko 3. mailarako eskainiko ditugun ikasmaterialak:
* Euskal Hizkuntza eta Literatura DBH-3, Ikaslearen liburua.
* Euskal Hizkuntza eta Literatura DBH-3, Irakaslearen gida-liburua.

* Euskal Hizkuntza eta Literatura DBH-3, Baliabideak, ikasle/irakaslearen CD/DVDa.

1. UNITATEA: ENTZUN DUZU... ?. Berria (albistea)

(6.-39.0r)

1. TESTU MOTA

1. Irakur itzazu testuak. Batzuk albisteak dira, besteak, aldiz, ez. Gai zara batzuk eta besteak bereiz-
teko? Eta albisteak ez direnak, zer dira?

Titularrak Bai Ez
X
1. GIZARTEA (2012-10-17) Jakin-mina sortu du.
Gizon baten gorpua aurkitu dute Getxon, lepoan labana bat Gutxitan gertatzen da.
zuela. Berriki gertatua. Hurbila

(Euskal Herrian gertatua).

2. ARGI

iz. 1. Materiak goritasunez edo luminiszentziaz igortzen duen X
erradiazioa, begiak hautematen duena eta objektuak ikusteko Entziklopedia bateko
gai bihurtzen dituena. 2. Eguargia. 3. Argi artifiziala, bereziki hitz-sarrera
elektrizitatezkoa.

3. EKIALDERA BEGIRA (2012-10-17)

Zin degizuet saiatu naizela gogotik, izan ditudan indar guztiekin
saiatu ere —noski, asko-asko ere ez dira indarrok, ez pentsa X
euskal Hulk baten aurrean zaudetenik—. Baina etsi egin behar Iritzi-artikulua
izan dut azkenerako: ezin izan ditut, nahita ere, telebistako
hauteskunde-elkarrizketa guztiak ikusi.

X
Jakin-mina sortu du.
Berriki gertatua.
Mundu osoan du eragina

4. AEB-ko HAUTESKUNDEAK (2012-10-17)
Obama garaile izan da bigarren aurrez aurrekoan,
inkesten arabera.

5. ESPAINIAKO BIGARREN ERREPUBLIKA

1931tik 1939 arte iraun zuen erregimen politikoa izan zen, X
errepublikan oinarritua. Espainiako Gerra Zibilak markatu zuen Aspaldiko gertaera
Espainiako Bigarren Errepublikaren amaiera eta Francisco historikoa

Francoren diktaduraren hasiera.

X
Jakin-mina sortu die
futbolzaleei.
Berriki gertatua.
Hurbila (Euskal Herrian
gertatua)

6. KIROLAK (2012-10-17)
Athleticek, Osasunak eta Realak bihar jakingo dute noren aurka
jokatuko duten Espainiako Kopan

Titularrak Bai Ez

7. ZERUTAR BAT

Nik orain gomuta ez dodan etxaguntza baten bizi ei zan
bigarrenez ezkonduriko emakume bat, buru-barrua hutsik edo
behinik behin ondo beterik ez eukana bera, irakurleak igarriko
dauan lez.

X
Ipuina, kontakizuna.
Ebaristo Bustintza,
«Kirikifio»: Abarrak

8. HEGALAK EMAN DIZKIO (2012-10-16)

Felix Baumgartner austriarrak inoiz egin den jauzirik handiena Berriki Xe rtatua
egin du: 39.000 metroko garaieratik egin du salto. Bit%( ia '

Hotsaren lastertasuna hautsi duen lehena da; orduko

1.324 kilometroko abiada hartu du. Balio zientifikoa.

2. Gertaera bat noiz bihurtzen da albiste?
Honako eskema honek azaltzen du nola bihurtzen den gertaera bat albiste.

Aurreko koadroa kontuan hartuta, esan zergatik bihurtu diren albiste 1. ariketako gertaerak.

3. Albistearen informazioa

Irakur ezazu albiste hau, eta bila itzazu sei galdera hauen erantzunak (SW eta H1):

BOST URTEKO HAUR BATEN GORPUA AURKITU DUTE SESTAOKO OSIN BATEAN
Antzinako Aurrera enpresaren orubean gertatu da, Bizkaiko herri horretako Rivas kalean

EFE — Bilbo —2008/01/03

Who? (Nor(k)?) Bost urteko haur baten What? (Zer?) gorpua aurkitu dute, How? (Nola?) itota,

antza denez. Ertzaintzak jakinarazi duenez, Where? (Non?) Antzinako Aurrera enpresaren orubeko
osin batean zegoen, Sestaoko Rivas kalean, hain zuzen. [turri berberek adierazi dute haurraren gorpua

When? (Noiz?) arratseko 22:30ean Sestaoko udaltzainek aurkitu zutela, aitona-amonek haurra au-

rreko egunean desagertua zela salatu ondoren, haiekin bizi baitzen.

Haurra inguru hartan Why? (Zergatik?) jolasten zebilen sei urteko beste haur batekin, baina sei ur-

tekoa arratsaldeko hirurak aldera etxera bildu zen. Ertzainek istripua izan dela esan badute ere, ikerketa

bat bideratu dute gertatutakoa argitzeko, eta, oraingoz, autopsiaren emaitzaren zain daude.

Sestaoko alkateak, Jose Luis Marcos Merino sozialistak, atsekabeturik, samina erakutsi du, eta adierazi
du haurra zintzoa zela eta ez zela aitona-amonen etxetik urruntzen. “Ezbehar handia izan da eta horrek
biziki samindu gaitu, batez ere egun hauetan haurrak protagonistak baitira”, horrela esan du Bizkaiko
herri horretako alkateak.

Rivas kalea, haurra bizi zen tokia, Txabarri-Simondrogas auzoan dago, Ezkerraldeko alderik honda-
tuena eta narriatuena da.

4. Albistearen egitura

Jar iezaiozu atal bakoitzari dagokion izena:

Zinta

Idazpurua
edo titularra

Idazlea

Lead edo
sarrera

Berriaren
gorputza

-

-<

| | askotan. Grabagailuaren argi go-

|| 1962ko urrian, Nick Holonyak ikertzaile estatubatuarrak aurkikuntzaren berri

+— Ezarian Zientzia 2012-10-18 // bertia [/ 46 —>~

Duela mende erdi, argi ikusgarria igortzen zuen lehen diodoa sortu zuen ‘7
Nick Holonyakek: LED argia.

LED argiak, 5o urte -

LED argia askoz ere eraginkorragoa da, elektrizitate gutxiago ‘7
baliatzen duelako.

Amaia Portugal

anpara bat itzaltzen de-
nean, bonbillari errepara-

tzen zaio lehenik: hura al-

datuta konpontzen da arazoa,

rria pizten ez denean, ordea, ka-
zetariak bateria madarikatzen du
lehen kolpean, ez zaio burutik pa-
satu ere egiten bonbilla txiki ho-

rrek huts egin dezakeenik.

. . . . LED bonbillak etxeetan erabat sartzen direnean etorriko da
Edozein gailu elektrikotan ikus  benetako orokortzea. / BERRIA

daitekeen distira gorri hori LED
argia da, eta mende erdia bete berri da erabilgarri jarri zutenetik. Horrek kale
egitea baino askoz ere posibleagoa da, esaterako, pilak kargatzea ahaztu izana.

eman zien General Electric etxeko bere nagusiei: diodo batek gizakiek ikusteko
moduko argia igortzea lortu zuen, Thomas Alva Edisonek sortutako enpresak
Siracusan zuen laborategi batean (New York, AEB). Hala, LED argiaren industria
abiarazi zuen.

o

Irakaslearentzako informazio osagarria:

Titulu-elementuak

Testuen goialdean letra handiagoz idazten den esaldia baino gehiago dira titulu-elementuak. Hainbat ele-
mentuk osatzen dute albiste baten titulua: goi-tituluak, testu nagusiaren tituluak, azpitituluak, zintak, tarteko
tituluak, argazkiak, infografiak, zatiduren tituluak, leihoak... Tituluaren elementu guztien artean emandako
datuekin, irakurleak gai izan behar du albistearen muinaz jabetzeko.

Tituluak

Albistearen laburpenak dira, eta beste elementuetatik guztiz beregainak. Berez ulertzen dira. Normalean,
zer eta nor(k) galderei erantzuten diete.

Goi-tituluak eta azpitituluak

Tituluaren lagungarri dira, eta, beraz, ez dute informazio bera ematen. Titulua, goi-titulua eta azpititulua in-
dependenteak dira sintaktikoki: bata ez da bestearen jarraipena.

Zintak

Gaira gerturatzen dute irakurlea. Orokorrak edo zehatzak izan ohi dira. Zinta zehatzak ez dira beti erabiltzen:
normalean, gai batek orrialde bat baino gehiago hartzen duenean, edo denboran luzatzen denean erabiltzen
da. Titulu elementutzat hartzen da zinta ere, eta, tarteko tituluen gisa, hiruzpalau hitz izaten ditu.
Argazki-oinak

Argazki-oinean idazten den testua ere titulu elementutzat hartzen da: horrek ere informazioa eman behar du.
Infografia-tituluak

Albiste nagusiaren lagungarri direnez, testu deskriptiboak idatzi ohi dira, eta garbi adierazten dute gaia zein
den.

Funtzioak

Bi betekizun nagusi dituzte tituluek: testuaren edukia iragartzea eta irakurlea erakartzea.

* Zer generotako testua den, era batera edo bestera beteko ditu funtzio horiek, eta bien arteko oreka zaindu
behar du kazetariak.

» Tituluak testua irakurtzeko gogoa eman behar du: lehenengoan ulertzeko modukoa izan behar du, eta
erakargarria, irakurleak aurrera jarrai dezan.

« Albistearen titulua ulertzen ez bada, irakurleak bertan behera utziko du eta ez du irakurriko.

Ezaugarriak

* Argia. Irakurlea erakartzeko amua da, eta, askotan, gaira eramango duen arrasto bakarra. Tituluak erraz
ulertzekoa izan behar du.

* Laburra. Kazetaritzako hizkuntzak laburrera jotzen du, oro har; are gehiago tituluek. Gaia sintetizatu
beharrak hitz zehatzak aukeratzeko premia dakar.

* Egiazkoa. Tituluak ezin du engainagarria izan: irakurleak testuan idatzita aurkituko duen huraxe iragarri
behar du. Gaiari erantzun behar dio beti, informazio- zein iritzi-testua izan.

 Erakargarria. [rakurtzera bultzatu behar du, eta titulua da irakurlea testura biltzeko lehen osagai idatzia.

» Egokia. Generoak, egunkariko sailak, egoerak berak agintzen dute titulua nolakoa izango den. Eta beste
hainbat gorabehera ere kontuan hartu behar dira: hizkuntza, kazeta-tradizioa eta kultura, lekua, heda-
bidea... Azken batean, ez da berdin izaten kirol saileko orrialdeetan eta politikakoetan, ezta hedadura
handiko kazeta batean edo herri agerkari batean ere.

* Gaurkotasunari lotua. Albistea berri bihurtu duen azken datua tituluan jasotzea da, hori baita gaur-
kotasunari lotua dagoen seinale.

* Beregaina. Tituluak beregainak dira. Albisteaz dihardute, baina ez dira testuaren eta beste tituluen men-
deko. Askotan, tituluaren bitartez jakin duena besterik ez daki albiste horri buruz irakurleak.

2. HIZKUNTZA-EKINTZAK
AZALPENAK EMAN

1. Zer esan? Nola esan?

Azter ditzagun bi egunkaritatik harturiko berriak eta egunkariak barrutik:

PSOEKk apezpikuak salatu ditu demokrazia errespetatzen ez dutelako.
Gotzainek ez dute zuzendu gobernuari egindako erasoa.
El Pais 2008/01/03

PSOEK Eliza eta Konstituzioa buruz buru jartzen ditu, dituen hautesleak asaldatzeko.
PPren iritziz “erradikala eta neurrigabekoa” da sozialistek igandeko ekitaldiari emandako erantzuna.
ABC 2008/01/03

— Gertaera berari buruz dira bi egunkariak?
Bai. PSOEren Gobernuak egindako kritika erakusten dute, aurreko igandean gotzainek ekitaldi batean
esandakoaz ari dira.

— Modu berean kontatu dute gertaera bi egunkariek?

Egunkari biek ez dute ikuspuntu bera eta agerian uzten dute zein den egunkari bakoitzaren jokabidea.

— Zer adierazi nahi du lehenengo titularrak? Eta bigarrenak?

Lehenengo titularrak adierazi nahi du gotzainak direla demokrazia errespetatzen ez dutenak. Bigarre-
nak, berriz, PSOEri egozten dio erantzukizuna, aurrez aurre jartzen dituelako Eliza eta Konstituzioa:
PSOEk ez bestek du liskarraren errua. Azpitituluak irakurriz gero, aurreko ideiak sendotuta agertzen
dira.

2. Zer ezkutatzen eta nabarmentzen dute?

Talde txikietan, irakur itzazue gertaera berari buruzko hainbat idazpuru eta saiatu adosten berri bakoitzak
zer nabarmentzen duen eta zer ezkutatzen duen.

(Erantzun librea)

3. Zentsura / Autozentsura

Bila ezazu bi hitz horien esanahia, eta hitz egin taldekideekin zer eragin izan dezaketen kontzeptu horiek
albisteak idazteko moduan:

— Zentsura: informazio publikoaren kontrola eta ezabaketa, agintetik emandako arrazoi politiko, ideolo-
giko, erlijioso edo moralengatik egiten dena.

— Autozentsura: idazle batek bere benetako iritzia ez azaltzea izan ditzakeen ondorioengatik edo beldu-
rragatik.

4. Zeinek hobeto komunikatu!

Bi esaldi hauek aztertu eta erabaki: a) Zuzenak dira biak? b) Zer arrazoi dugu bat edo bestea hobesteko?
Arrazoitu erantzuna eta eztabaidatu lagunekin, ea bat gatozen. Hona esaldiok:

— Pasaiako herritik dator notizia zezen bat izan dela jenioz bizia.
— Pasaiako herritik, jenioz bizia den zezen bat izan delako notizia dator.

Gramatikaltasunaren ikuspuntutik biak jo daitezke zuzentzat, izan ere, hautsi da araurik? Esaldi bat “he-
rrikoiagoa” dela esan daiteke eta bestearen elementuen ordena azken urteotan “ohikoagotzat™ hartu izan
dela testu formaletan. Baina adi! Aditza beti atzean jartzen bada, esaldiaren “atzera-karga” oso handia
izan daiteke eta esaldiaren komunikazio-eraginkortasuna txikiagotu daiteke.

Komunikazioaren ikuspuntutik azterturik, badira aldeak. Lehenengoan esaldiko elementuak informazio-
aren egokitasunaren arabera ordenatzen dira: lehenengo, tokia esaten da (Pasaiako herritik), gero notizia
dela adierazten da eta ez dela hiztunaren ideia bat, esate baterako (dator notizia), gero albistearen gaia
zehazten da (zezen bat), eta, gero, gaiaren xehetasuna (nolakoa zen zezena).

Bigarren antolamenduan, berriz, lehenengo elementua tokia da (Pasaiako herritik), gero “jenioz bizia”
den zerbait aipatzen hasten da; gero heltzen zaigu zezen bat dela ezaugarri hori duena, segidan ikasten
dugu hori “notizia” bat dela eta ez hiztunaren ideia edo holakoren bat. Hartzaileak esaldiaren azkenera
arte ez du jakiterik notizia bat izango den aipatuko dena.

Beraz, komunikazioaren eraginkortasunari dagokionez, lehenengoak bete beharreko baldintzak hobeto
betetzen dituela esan daiteke.

5. Berridatzi esaldiak

Berridatz itzazu esaldi hauek, errazago uler daitezen. Kontuan izan edukiari, paragrafoari eta hitzen or-
denari buruz orain arte irakurritakoa:

1. Adinekoak edo gaixoak zaintzeko langileren bat kontratatu behar izaten duten familiei emango zaizkien
laguntzak ez dira helduko arazoa duten etxe guztietara.

[Hobeto] Laguntzak ez zaizkie helduko adinekoak edo gaixoak zaintzeko langileren bat kontratatu
behar izaten duten familia guztiei.

2. Gure elkarteak proiektuan parte hartuko duten guztiekin adostu nahi du.
[Hobeto] Gure elkarteak ados jarri nahi du proiektuan parte hartuko duten guztiekin.

3. Zuzendaritza-taldeko lau kide bakarrik aurkeztearen aldeko ahotsak badirela jakina da.
[Hobeto] Jakina da zuzendaritza-taldeko lau kide bakarrik aurkeztearen aldeko ahotsak badirela.
[Hobeto] Jakina da ahotsak badirela zuzendaritza-taldeko lau kide bakarrik aurkeztearen alde.

4. Generalitateak eskatu du bideoklipak, pornografia, Interneteko solasguneak edo sekta erlijiosoen edu-
kiak zabaltzen dituzten kateak lehiaketatik kanpo uztea.

[Hobeto] Generalitateak eskatu du lehiaketatik kanpo uztea bideoklipak, pornografia, Interneteko so-
lasguneak edo sekta erlijiosoen edukiak zabaltzen dituzten kateak.

[Hobeto] Generalitateak eskatu du lehiaketatik kanpo uztea harako kate haiek zeinek zabaltzen dituzten/
baitituzte bideoklipak, pornografia, Interneteko solasguneak eta sekta erlijiosoen edukiak.

3. ULERTU

ENTZUMENA
1. Albisteak

ﬂ Irakur ezazu pasarte hau, eta entzun itzazu albisteak.
Euskadi Irratiko azken albiste laburpena (EITB Irratia)

EUSKADI IRRATIA
Eguerdiko hamabiak dira.
Euskadi irratiko informazio-zerbitzuak.
Albisteak:
Orduz orduko albiste zerbitzua izan da. Euskadi Irratia albistearen harian.

 Egunon, entzuleok. Pobreziaren aurkako nazioarteko eguna da. Urriaren hamazazpia. Herrialde gara-
tuenetan ere pobrezia gero eta zabalduago. Hego Euskal Herrian gora egin du, pobreziaren irudia aldatu
egin da: kanpoan kalegorrian ikusten genituenak ziren lehen behartsuak, orain, aldiz etxe barruetara
sartu da pobrezia. Halaxe adierazi du Fatima Otegi Gipuzkoako Caritaseko kideak faktorian.

* Lehengo familiak, orain arte maila bat mantendu dutenak, ba egoera honetan lanik gabe gelditu di-
renak eta orduan pobrezia hori etxe horiretan sartu da. Ez, ez dago diru sarrerarik eta ez da egongo
aldaketarik epe motzean mantentzeko.

Galderei erantzun: aurreko albisteak entzun ondoren, erantzun galdera hauei:

1. Irratian albisterik entzuten duzue inoiz?

2. Zein da entzumena ataleko irratsaioa?
Euskadi Irratia - Albisteak

3. Zenbat albiste ematen dira?
Zazpi: Pobrezia, eztanda, burtsa, USADA, arrauna, trafikoa, eguraldia

4. Zer ataletan dago banatuta?
Albiste orokorrak, kirolak, trafikoa, eguraldia

5. Adierazi esaldi hauek egia ala gezurra dioten:
a. Pobrezia kale gorrian dagoen behartsuen kopurua igo delako nabaritzen da. GEZURRA
b. Leherketaren arrazoia gas-eztanda izan da. GEZURRA
c. Bankia da Madrilgo burtsan gora egiten ari den bankuetako bat. EGIA
d. USADAK eta beste zenbait auzik arretaz jarraitu diote Michele Ferrari. EGIA
e. Haizea ez da oso indartsua, baina, hala ere, arretaz gidatu. GEZURRA

6. Asmatu titular bat entzundako albiste bakoitzarentzat. Gogoratu jakin-mina piztu behar duela eta
albistean agertzen diren ideia nagusiak laburtu behar dituela.

Ikono hau azaltzen den bakoitzean, Ereingo Hezkuntza Plataforman dagoela esan nahi du, eta bertan sartzeko pasahitz bat
emango zaizu. Horretarako, jarri argitaletxearekin harremanetan eta sartzeko kodea emango dizugu.

2. Albiste motak
Irakurri albiste hauek, eta adierazi zer motatakoak diren.
a. Joserra Senperena eta Capsularen disko berriak prest ditu Gaztelupeko Hotsak-ek. 2012-10-26

Udazken honetan Gaztelupeko Hotsak argitaletxeak hainbat musika talderen disko berriak argitaratuko
ditu. Joserra Senperena eta Capsularenak dira aipagarrienak. GAURKOTASUNEKOA

b. Europak eskatu dio Nafarroari irrati eta telebista pribatuak euskaraz bermatzeko. 2012-10-26

Espainiako Estatuak Europako Hizkuntza Gutxituen Ituna sinatua dauka. Europako Batzordeak Nafa-
rroan eta Euskal Autonomia Erkidegoan euskararen egoera aztertu du eta emaitzekin txostena argitaratu.
GAURKOTASUNEKOA

c. Haurrentzako antzerkia: SCRRABLE
Astigarraga. 17.30 Kultur Etxean. 2012/10/28

Efektu berezi ugari eta ikusleekiko interakzio handia eskaintzen duen ikuskizun xarmagarria. Kutxak
babestua. ZERBITZUZKOA

3. Solasean
AURREZ EGITEKO GALDERAK
— Gustuko duzu birziklatzea?
— Zuen eguneroko bizitzan zer gauza egiten dituzue birziklatzeko?

Zakarra bereizi: plastikoa, papera, ontziak, hondakinak... Pilak eta olioa toki berezietara eraman... Li-
buruak birziklatu...

— Nola lagun diezaioke birziklatzeak gure gizarteari?

Zabor gutxiago sortzen badugu, zabortegi edo errausketa-instalazio gutxiago beharko ditugu, eta, ho-
rrela, dirua eta espazioa aurreztuko ditugu.

Kutsadura sortzen duten gasak gutxitzen dira, izan ere, birziklatzerakoan ez da horrenbeste erretzen
eta airea garbiagoa izango da.

Egurra, ura edo mineralak birziklatuz gero, ez dira agortuko, eta, ondorioz, ingurumena zainduko dugu.
Ontziak etxean birziklatu eta berrerabiliz gero, diru gutxiago gastatuko dugu ontzi berriak erosten.
— Ezagutzen duzu birziklatzeko kanpainarik?
“Testuliburuen kudeaketa solidarioa” kanpaina testuliburuak birziklatzeko kanpaina da.
“Me gusta el amarillo” ontziak birziklatzerako kanpaina da.

“Reciclaje y recoleccion de tapitas plasticas, ayuda a los discapacitados”. Kanpaina honen bitartez,
tapak biltzen dira, eta diru horrekin elbarrituentzako baliabideak erosten dira.

ﬂ Irakur ezazu pasarte hau, eta entzun itzazu albisteak.

Bizkaia irratia (Gaizka Aurrekoetxea)

BIZKAIA IRRATIA

Bermeo aldera goaz. Bermeoko Udalak eta Ekobidriok herriko alkarte gastronomikoei zuzenduta
martxan... e... jarri dabe “Herrian beira birziklatzen dugu” kanpaina.

Kanpaina honetaz berba egiteko Gaizka Aurrekoetxeagaz gagoz, ingurumen teknikariagaz...

— Entzun ondoren, erantzun galdera hauei:
a) Zer alde daude idatzizko edo ahozko albisteen artean?

Ahozko albisteak, elkarrizketak direnean batez ere, naturalagoak izan litezke. Era horretara, ida-
tzizko albistearen egiturak ez du zertan horren zehatza izan behar ahozkoan. Idatzizkoetan ez be-
zala, albisteak elkarrizketa bitartez ematen direnean, informazioak zenbait aldaketa izan ditzake.

b) Erantzun entzun berri duzuen albistearen sei galderei (SW eta H1).

Who? (Nor(k)?) Gaizka Aurrekoetxea, ingurumen-teknikaria.
Bermeoko Udalak eta Ekobidriok herriko elkarte gastronomikoentzat abian jarritako
What? (Zer?) o o ) .
herrian beira birziklatzen dugu” kanpaina.
Where? (Non?) Bermeon.
When? (Noiz?) 2012koa da albistea.

Why? (Zergatik?) Jendea birziklatzeaz kontzientzia hartzeko.

How? (Nola?) Kanpaina eginez.

¢) Zure erantzunei erreparatuz, zer albiste mota dela esango zenuke?
Gaurkotasunekoa, egoerakoa.

d) Jar iezaiozu titular bat entzundako albisteari.
Alehop, birziklatu! Kontzientzia hartzea beharrezkoa da birziklatzeko.

e) Orain, entzundako albistea, albiste idatzia bihurtuko dugu. Bete taula hau, eta idatzi argi eta txukun

informazioa:
Albiste mota: Gaurkotasunekoa, egoerakoa.
Burua/titularra: Alehop, birziklatu! Kontzientzia hartzea beharrezkoa da birziklatzeko.

Gaizka Aurrekoetxea, ingurumen-teknikariak ematen digu Bermeoko udalak eta eko-
Lead/sarrera: bidriok herriko elkarte gastronomikoei zuzendutako kanpainaren berri, birziklatzearen
inguruko kontzientzia pizteko.

Bermeoko txokoetan biltzen den beirazko hondakina birziklatzeko asmoz, Alehop ize-
neko sistema bat sortu da, jendeak ikus dezan zein diren birziklatzearen onurak eta
Gorputza: anima daitezen parte hartzera. Bermeon, birziklapen-kanpainak egiten hasi zirenetik
asko igo da birziklapena; beraz, kanpaina honen bitartez jende gehiagok kontzientzia
hartzea lortu nahi da.

Edukia: Informatiboa izanda, jendea animatzeko eta kontzientziatzeko eginda dago edukia.
Itxura: Albiste erakargarria, serioa.
Tokia: Birziklatzearekin lotutako beste albisteekin. Orokorragoa izan daitekeen beste albiste

baten eskuinean jar daiteke.

4. HIZKUNTZA-EZAUGARRIAK

4.1. EGITURA BEREZIAK

HIZKUNTZA-ALDAERAK: GALDETEGIA

1. Aztertu

Zer esan nahi du esaldi honek?

“Kazetariak bilatu behar ditu iturriak informazioa biltzeko, baina, zenbait kasutan, iturriek bilatzen dute

kazetaria”

Erantzuna: Kazetariaren eta informazio-iturrien artean beti egongo da mendekotasun-harreman bat, el-

karren beharra baitute informazio-prozesua gauzatzeko. Batzuetan, kazetariak ikerlarien lana egingo du

berria aurkitzeko eta ahalik eta ondoen horri buruz informatzeko; besteetan, berriz, berriaren protago-

nistek nola edo hala ibiliko dira kazetariaren atzetik, hark beren egoeraren edo arazoaren berri eman

dezan.

2. Kazetariarena

“Baloi baten atzetik haur bat dago beti”

— Zure auzoan automobil-istripu bat gertatu da, eta horri buruzko artikulu bat idatzi behar duzu. Graba-

gailua hartu, eta kalera abiatu zara, lekukoen bila.

— Eskema honi jarraituz, osa ezazu galdetegia. Horretarako, aukeratu galdera hauen artetik, eta idatz
ezazu horietako bakoitza dagokion tokian; ondoren asma itzazu erantzunak (hau da, eraman itzazu be-
heko koadroko galderak goiko koadrora):

1. Galdera irekia: eskatu
gertatutakoari buruzko informazioa.

b) Zer gertatu da?

Automobil batek haur bat harrapatu
du errepide erdian pilota baten atzetik
zihoala.

2. Galdera mistoa: informazioa
sakontzeko.

d) Haurra bakarrik zegoen ala
lagunekin? Norekin?

Bakarrik / Lagunekin: futbol-
taldekideekin.

3. Galdera mistoa: esperientziaren
berri eskatzeko.

g) Inoiz horrelakorik gertatu izan da
auzoan? Noiz?

Bai. Sarritan, haurrak eskolatik
lasterka irteten direnean.

4. Galdera irekia: iritzia eskatzeko.

c) Zure ustez, nola konpon daiteke
arazoa?

Seinale gehiago jarriz eta automobilak
astiroago joango direla ziurtatuz.

5. Galdera irekia: argudioak eskatzeko.

a) Zer dela eta gertatzen dira horrelako
istripuak auzoan?

Haurrek ez dutelako ezker-eskuinera
begiratzen errepidea gurutzatu baino
lehen eta automobilak arinegi/
bizkorregi/agudoegi doazelako.

6. Galdera itxia: auzoaren egoera
azaltzeko.

f) Haurren jolastokiak ondo babestuta
eta seinaleztatuta daude? (Bai / Ez)

Ez.

7. Galdera irekia: auzoaren egoera
konpontzeko.

e) Nola hobetu daiteke auzoaren
egoera?

Semaforo gehiago jarriz, eta ordu
jakinetan udaltzainak egonda trafikoa
kontrolatzeko errepidean.

3. Galderak

Zer galdetzen edo adierazten du galdera bakoitzak? Kontuan hartu behar da doinuak, keinuek eta aurpe-
gierak ere alda dezaketela “egiazko azken esanahia”.

Hori gogoan hartuta, lehenengo saia zaitez beheko koadroa osatzen, eta gero, binaka jarrita, egin ahozko
ariketak hainbat doinu eta aurpegierarekin, “egiazko esanahia” nola alda litekeen ikusteko.

Erantzuna:

1. Erantzungo zenioke galdera bati? j. Galdetzeko baimena eskatu.

b. Baimena ukatu (duda handia azaldu, joateko gogorik eza

2. Hara joan? Zertarako, baina? L
adierazi).

3. Zenbat bider esan behar dizut ezin duzula hori egin? m. Zerbait egitea debekatu, haserrea adierazi, errieta egin,

agiraka egin.
4. Ez duzu egingo, ala? f. Galderen bidez adoretu zerbait egitera.
5. Bazatoz...? a. Proposamenak egin.

c. Gaitzetsi: errieta eman, agiraka egin. (Baina hau ere bai:

- ?
6. Baina zoratuta zaude, ala? poza adierazi opari handi bat hartzean, adibidez).

7. Zerbait egitekotan zabiltza? d. Zer asmo duen galdetu.

8. Zer egin behar da papera birziklatzeko? . Prozesu bat deskribatzeko eskatu.
9. Nahi duzu zurekin joatea? k. Laguntza eskaini.

10. Zenbat lantegi dituzue herrian? e. Informazioa eskatu.

11. Zenbat esan duzu? Kiloa 8 euroan? i. Informazioa egiaztatu.

12. Zer diostazu? Ez da egia izango!!! g. Harridura azaldu.

h. Ados dagoen galdetu; galdera erretorikoa (ziurtasuna

2
13. Ez da horrela, ala? adierazteko).

4.2. LEXIKOA
1. Lot itzazu ezkerreko zutabeko hitzak eskuineko zutabean dauden esanahiekin.
Albistea: Gertaera baten adierazpena, berria.
Artikulua: Zerbaiti buruzko iritzia agertuz, egunkari edo aldizkari batean argitaratzen den izkribua.

Elkarrizketa: Bi lagun edo gehiagoren esakune kateatuaren segida; norbaitekin, zerbaiten berri jakiteko
edo zerbaiti buruzko iritziak izateko egiten den solasaldia.

Argudioa: Esaten denaren euskarritzat ematen den arrazoia edo froga.

Iritzia: Zerbaitez edo norbaitez eta bereziki gai edo arazo eztabaidagarri batez pentsatzen dena, hari bu-
ruzko uste edo ikuspuntua.

Erreportajea: Gertakari bat ahal den modu zuzenenean azalduz egindako kazetari-lana, irudiekin, zen-
bait pertsonaren adierazpenekin eta, oro har, kazetariak berak jasotako informazioarekin
osatua.

Editoriala: Egunkariko zuzendariaren edo kazetari baten iritziak adierazten dituen artikulua edo iruzkina,
sinatuta edo sinatu gabea eta egunkariaren iritzi-ardatza dena.

2. Aurki itzazu, beheko taulan, beltzez ageri diren hitzen sinonimoak.
berri- albiste
hitza- elea
egunkaria- kazeta
hedabide- komunikabide
azpititulu- azpidatzi
3. Sailka itzazu beheko taulan agertzen diren hitzak dagokien 5 eremu hauetakoren batean. (Hitz ba-
koitza eremu batean baino gehiagotan ager daiteke).
Irratia: telekomunikazioa, irratsaioa, irrati-uhinak, publizitatea, entzulea
Aldizkaria: publizitatea, iritzi-artikulua, harpidetza, idazlea

Telebista: uhin elektromagnetikoak, kamera, telekomunikazioa, publizitatea, azken ordukoa, telebista
katea, ikuslea

Internet: publizitatea, telekomunikazioa, sarea, txioa, bloga, posta elektronikoa, harpidetza, iruzkina,
azken ordukoa, ikuslea, idazlea

Egunkaria: publizitatea, iritzi-artikulua, harpidetza, hemeroteka, idazlea

4. Osatu hitzak

Gogoratuko duzunez, hitz bati atzizki, aurrizki edo artizki bat gehituz gero, hitz eratorriak osa ditzakegu.
“Berri” hitza oinarri hartuta, saia zaitez, atzizki hauek baliatuz, beheko esaldiak betetzen.

— Aurtengo azokak hainbat berritasun / berrikuntza ditu bezeroentzat.
— Udaletxeko leihoak berritzen aritu dira goizean langileak.

— Musika-talde horren azken diskoa erabat berritzailea da.

— Kale nagusiko hainbat eraikinetan berritze-lanetan ari dira.

— Ikerketa eta berrikuntza oinarrizkoak dira zientzian aurrera egiteko.

5. Zertan dabil?

Beheko argazkietan hainbat hedabidetan parte hartzen duen jendea agertzen da. Asma ezazu zer hedabide
motatan aritzen diren, eta saiatu argazkietan agertzen diren pertsonekin erlazionatzen.

— Aurkezlea: Maialen Iriarte (1. Argazkia)

— Blogaria: Befiat Sarasola (6. Argazkia)

— Iritzi-emailea: Josebe Iturrioz (4. Argazkia)

— Esataria: Joxeina Etxeberria (2. Argazkia)

— Kolaboratzailea: Anjel Lertxundi (5. Argazkia)

— Berriemailea: Amaia Etxezarreta (3. Argazkia)

6. Bila ezazu esaera zahar eta esamolde hauen esanahia.

— “Urrutiko intxaurrak hamalau, bertara joan eta lau”: askotan iragarritako itxaropena ez da uste genuen
modukoa izaten.

— “Usteak erdia ustel”: aurretik uste genuena, sarri ez da horrela izaten.
— “Berriak berritu”: albisteak sortu

— “Gaur goizeko kontua(k)”: albiste berria(k)

4.3. MORFOSINTAXIA
ERLATIBOZKO PERPAUSAK

1. Irakurri honako berri hau, eta azpimarratu erlatibozko perpausak. Ea zenbat aurkitzen dituzun!
— (Jokin Etcheverria) dokumentala produzitu duen J O.K Films ekoiztetxeko sortzailea da.

— Jokinek pentsatu zuen dinamikoa eta intimitatean sartzeko izan behar zuela, ez bakarrik euskalkia adi-
tzeko, baizik esaten denari garrantzia emateko, biak lotuz.

— Pentsatu genuen eduki bat eman behar zitzaiola, euskalkia interesatzen zitzaigun forma zela, baina edu-
kia eman behar geniola eta argazkiekin ez zen nahikoa, orduan belaunaldien arteko lotura izatea pen-
tsatu genuen.

— Familiekin tartekatuz Ifiaki Gaminderi, zeina Euskal Herriko Unibertsitateko ikertzailea baita, bisita
egiten dio.

— Ideia Gamindek esaten duena erakustea ere bada: “Hizkuntza bariazinoa da”, bizia bezala.

— Eskas diren probintziak beteko ditugu.

— Lapurdi, bistan da, gurea den Lapurdiko itsas bazterreko euskara agerraraztea, Xiberoa eta Nafarroan
Baztan edo Bortziriak.

— Jendearen hasierako kezka horiek uxatzea pixka bat mintzatuz, eta hala, asko bilatu gabe ohartzea
denok ditugula gauza interesgarriak kontatzeko eta politak izaten ahal direnak bertze batzuek aditzeko.

2. Berridatzi berri hauetako pasarteak erlatibozko perpausak osatzeko. Adi, aukera zuzen bat baino
gehiago egon liteke!

1. Baionarako bidean istripua izan duen autoa Biarritzetik zetorren.
2. Senpere eta Azkaine ekialdetik igaroko den AHTak Baionan geltokia izango du.

3. Hilean behin 50 lagunentzako 30-50 € bitarteko menuak prestatuko dituzten Basque Culinary Cen-
tereko ikasleek sukaldari adituen laguntza izango dute.

4. Hego Euskal Herrian pobrezia mugaren azpitik bizi den hiru biztanletik bat hilean 900 euro baino gu-
txiagorekin bizi da.

5. Itsasotik sartuko den ekaitzak euria ekarriko du, egunak aurrera egin ahala.

3. Hona hemen albiste bakarra era bitara idatzita: batean ez da erlatibozko egiturarik erabili; bestean
erabili nahi dira, baina hutsuneak bete behar dira horretarako.

1. dioten / baitiote

2. irabazitako / irabaziriko

3. zituzten

Ondoren, taldeka elkartu, eta erantzun honako galdera hauei:

a) Zure ustez, zein testu ulertzen da hobeto?

b) Erlatibozko perpausak erabiltzea argigarria ala nahasgarria dela uste duzu?

Erantzun librea.

4. Interneten hainbat modu dituzu egunkariak (Berria, Gara, Hitza...), aldizkariak (4rgia, Aizu, Elhuyar,
Gaztezulo...)... euskaraz irakurri ahal izateko. Taldeka elkartu, eta aukeratu berri labur bat; ondoren,
aztertu zer-nolako egiturak ageri diren eta erlatibozko perpausik erabiltzen den.

Erantzun librea.

Irakaslearentzako ariketa osagarria:

Ortografiaz pentsatzeko: Etcheverry, Echeverria, Etxeberria... eta holakoak. Hona ideia batzuk gai horri
buruz gogoeta egiteko:

1. Ortografian islatu nahi izaten dira soinu batzuk letra batzuen bidez.
2. Ortografia konbentzio bat da eta alda daiteke.

3. Hizkuntza guztiek ez dute sistema bera erabiltzen. Adibidez, pentsa dezagun ingeleseko I letraren
ahoskeran (bit, write, first, ...) eta konparatu euskarazkoarekin edo gaztelaniazkoarekin.

4. Frantsesez CH letrek euskarazko X-ren soinua adierazten dute. Horregatik, ECHEberri idatziz gero, fran-
tsesez irakurtzean, EXEberri soinua izango zuen. Horrengatik behar dute T bat jarri: ETCHEDberri.

5. Euskaraz, TX letrek gaztelaniazko CH letren balioa dute ahoskeran.

Eta zergatik ETXABE edo ECHAVE? Hegoaldean bi grafiak onartzen dira, bat gaztelaniaren ortografia-
sisteman oinarritua (ECHAVE) eta bestea euskarazko ortografia-sistema oinarri hartzen duena (ETXABE).

4.4. EUSKALKIAK
1. Euskara batua eta euskalkiak

— Euskaldun guztiok darabilgun hizkuntza euskara da, baina ez da modu berean hitz egiten Euskal Herri
osoan. Hitzak, aditzak, azentua, ahoskera. .. nabarmen aldatzen dira leku batetik bestera. Hori dela eta,
hainbat euskalki bereizten dira Euskal Herrian.

— Irakur itzazu testu hauek, eta, taldeka, erantzun iezaiezu galdera hauei:
* Zer esan nahi du “euskalki” hitzak?
* Zenbat euskalki daude?
* Non mintzatzen dira?
* Bat datoz euskalkien mugak eta lurraldeei dagozkienak?

» Zer dira gehiago, euskalkiak ala lurraldeak? Zergatik?

EUSKARA BATUA

Hizkuntza modernizatzeko arauak ezarri behar dira eta eredu estandar bat definitu. Euskaltzaindia,
sortu zenetik (1919), hizkuntza estandarrak zer izan behar zuen definitzen saiatu zen. Auzi horri bu-
ruzko idatzi eta eztabaidetan “euskara batua” edo “hizkuntza literario komuna”, oro har, sinonimoak
ziren eta idatzizko hizkuntza adierazten zuten.

Helburua begi bistakoa zen: euskaldun guztiek ulertu ahal izango zuten hizkuntza komuna ezartzea
euskalkien gainetik. Helburu hori lortzeko, garrantzitsua da bai hizkuntza estandarraren oinarrizko
ezaugarriak finkatzea (lan horretan Euskaltzaindia da aitzin-esku) bai hizkuntza normalizatua zabal-
tzea hezkuntzaren, komunikabideen eta gainerako kanalen bidez, ahalik eta hiztun gehienek bere egin
dezaten.

Euskara batzeko beharra gure lehen idazleek ere aipatu zuten. Baina Euskaltzaindia sortu zenean
(1919) bihurtu zen helburu nagusienetako bat. Hasieran proposamenik indartsuena gipuzkera oinarri
zuena izan zen (Azkue). Gerra ostean Euskaltzaindiak berriro heldu zion auzi honi eta literaturaren
historia aztertu ondoren lapurtera klasikoa hartu zuen eredu (Krutwig). Urte batzuk geroago batasuna
sustatu zuten beste hainbatek (Aresti, Txillardegi, Kintana), eta belaunaldi berriko idazleek, aldizka-

riek eskaintzen zieten azpiegituraz baliatuz, arau ortografikoen inguruan iritzi-trukeak eta eztabaidak
izan zituzten. Aldizkari horiek, ondoren, erabakitako arauak betetzen zituzten. Ekimen horiek, jakina,
zabalpen txikiagoa edo handiagoa izan, talde edo sektore mugatuek burutzen zituzten.

1968an Euskaltzaindiaren Arantzazuko Biltzarraren ondoren bateratzeko lehenengo arau multzoa izan
zuen euskarak. Lehen egitasmo hark ortografia, morfologia, deklinabidea eta neologismoak jorratu zi-
tuen. Arau horiek hizkuntza idatziari zegozkion. Proposamen horrek gipuzkera-nafarrerak hartu zituen
oinarri eta bigarren mailan ertzetako euskalkietako aldaerak. Hurrengo urteetan Euskaltzaindia egi-
tasmo hori osatuz joan da. Aditza batzeko Aditz Batzordeak 1973an egindako proposamena azpimarra
dezakegu. Proposamen hori 1987an gauzatu zen aditzari buruzko gramatika bat argitaratu zenean.

[turria: Eusko Jaurlaritza (Euskadi.net) (moldatua)

EUSKALKIAK

Dialektoak hizkuntza baten aldaera edo barietateak dira. Hizkuntza guztietako hiztunen artean badira,
hizkuntza bera hitz egin arren, hainbat aldaera erabiltzen dituzten hiztun multzoak, batzuk handiak
besteak txikiak. Aldaera horien arteko muga ezartzea ez da erraza, dialekto bat zehazten duten eta
beste dialektoetatik bereizten dituzten ezaugarri guztiek ez baitute hedadura bera izaten. Geografia
Linguistikoan diharduten adituak arduratzen dira dialektoak bereizteaz, eta fenomeno horiek aztertu
eta mugarteak ezartzen dituzte.

Euskalkiak euskararen aldaera bereziak dira. Hainbat berezitasun dituzte, baina hizkuntza bera dute
oinarrian.

Euskal literatura euskalkietan idatzi izan da nagusiki gerraostera arte eta batez ere Arantzazuko Ba-
tzarraren ondoren euskara batuaren oinarriak finkatu ziren arte. Lau literatura-cuskalki erabili izan
dira batik bat tradizio idatzian zehar: mendebaldekoa edo bizkaiera deitu izan dena, erdialdekoa edo
gipuzkera, lapur-nafarrera eta zuberera.

Euskara batua sortzeko oinarrizko irizpide batzuk landu eta erabakiak hartu ondoren, 1960-80 bitar-
tean, batuaren aldekoak eta euskalkien aldekoak elkarren kontrakoak ziren. Jarrerak nahiko muturrera
heldu zirela esan daiteke. Denborarekin gauzak baretzen eta bakoitzak bere lekua daukala aitortzen
hasi ziren. Batasunerako emandako arauak eta hartutako erabakiak ondoen beteta ere, herri-hizkeren
bizitasuna eta adierazkortasuna behar-beharrezkoak dira hizkuntzaren lehenengo helburua, komuni-
kazioa, ahalik eta hobekienik betetzeko.

1990eko hamarkadan, XX. mendearen amaieran hasita, hizkera bakoitzari lekua egiteko jarrerak gero
eta ugariagoak izan dira. Gaur egun eskola giroan lekuan lekuko hizkeraren balioa aitortzen da. Bes-
talde, herri edo eskualde mailako aldizkariak hedatu diren neurrian, toki euskaldun askotan hartzaileen
hizkuntza-ohituretara egokitu dituzte argitalpenen ereduak.

[turria: Eusko Jaurlaritza (Euskadi.net) (moldatua)

ADITZ LAGUNTZAILEA MENDEBALDEKO EUSKARAZ (ORAINALDIA)

2. Nafarroa Oinez

a) Berri hau mendebaldeko euskalkian idatzita dago, baina adizkiak falta dira. Osa ezazu testua, falta
diren adizkiak jarriz.

‘KOLORE&HITZ’ LEMAPEAN, DATORREN DOMEKAN
ZIZURREN DOGU HITZORDUA NAFARROA OINEZEGAZ

San Fermin Ikastoleak 30 kontzertutik gora eta hainbat emonkizun eta jolas antolatu dauz datorren
domekan, urriak 21, Zizur Txikian eta Zizur Nagusian egingo dan Nafarroa Qinezen 32. edizinoan.
Aitatu bi herrietan diseinautako ibilbidean zehar (8,5 km) bost gune jarriko dira eta, nobedade lez,
Ekotxosna bat antolatu da, produktu ekologikoakaz, eta 11-15 urtekoentzako aisialdi alternatibak 3.
gunean. Danetara, ia 1.800 boluntario ibiliko dira antolaketa lanetan.

Nafarroa Oinez 2012koaren bitartez, San Fermin Ikastoleak autortu gura dau Euskalerria Irratia eus-
kerearen zabalkundean Irufierrian aspalditik egiten dagoan lana, eta bidenabar haren legalizazinoa
aldarrikatu. Euskerea ardatz dauen hezkuntza erakunde lez, San Fermin Ikastoleak behar beharrez-

kotzat joten dau Iruferrian hedabide euskaldunak izatea, izan be, komunikazino tresna ezinbestekoak
direlako hizkuntzearen garapenerako. Edizino honetan omenaldi bat eskaini gura jako Jakiunde Zien-
tzia, Arte eta Letren Akademiari. Gainera, ekitaldi berean, Tuterako Argia ikastolak hurrengo urteko
Nafarroa Oinez antolatzeko lekukoa hartuko dau. 2014. urtekoa, berriz, Zangozan egingo dabe.

Gazteentzako alternatibak

Alkoholaren kontsumoaz azkeneko urteetan egindako hausnarketearen ondorioz, prebentzino neurriak
hartzeaz gain, aurten aisialdi alternatibak eskainiko jakez Bigarren Hezkuntzako gazteei Oinez egu-
nean. Gazteentzat bi gune izango dira. Bertan, eta mezu sinboliko lez, ez da graduazino handiko al-

koholik izango, eta programautako jarduerek protagonismoa gazteari emongo deutsie, parte hartzea
sustatuz.

Garraio publikoaren alde

Nafarroa Oinezen antolatzaileek dei berezia egin dabe Irufierriko jenteak garraio publikoa eta jasan-
garria erabili daian. Zerbitzu bereziak izango dira Eskualdeko Garraio Publikoan, eta zehatz mehatz

errefortzuak aurreikusi dabez.

da=da daian = dezan dauz = ditu jakez = zaizkie
dabe = dute dan = den deutsie = diote jako = zaio
dabez = dituzte dau=du dira = dira

dagoan = dagoen dauen =duen dogu = dugu

b) Zein dira adizki horien baliokideak euskara batuan? Ez badakizkizu bila itzazu taula honetan:

naiz zait dut dit
haiz zaik/zain duk/dun dik/din
da zaio du dio
gara zaigu dugu digu
zara zaizu duzu dizu
zarete zaizue duzue dizue
dira zaie dute die

Oharra: kolore grisez mendebaldeko euskara.

¢) Osa itzazu taula hauek:

Badirudi oso sistema desberdinak direla. Baina ez da horrela. Zein dira sistema bien arteko aldeak eta
antzekotasunak?

(Erantzunak: ikus koadro hau)

Zer-Nori-Nork orain aldia Singularra
Niri Hiri Hari Guri Zuri Zuei Hareei
Nik deuat deutsat deutsut deutsuet deutset
deunat
Hik deustak deutsak deuskuk deutsek
deustan(a) deutsau(a) deuskun(a) deutsen(a)
Harek deust ddeeuunaa deutso deusku deutsu deutsue deutse
Guk deuagu deutsagu deutsugu deutsuegu deutsegu
deunagu
Zuk deustazu deutsazu deuskuzu deutsezu
Zuek deustazue deutsazue deuskuzue deutsezue
Hareek deuste ddeeuunee deutsie deuskue deutsue deutsuee deutsee

Zertzuk-Nori-Nork orain aldia Plurala
Niri Hiri Hari Guri Zuri Zuei Hareei
Nik deuadaz deutsadaz deutsudaz deutsuedaz deutsedaz
deunadaz
Hik deustazak deutsazak deuskuzak deutsezak
deustazan(a) deutsazan(a) | deuskuzan(a) deutsezan(a)
deuaz
Harek deustaz deutsaz deuskuz deutsuz deutsuez deutsez
deunaz
Guk deuaguz deutsaguz deutsuguz deutsueguz deutseguz
deunaguz
Zuk deustazuz deutsazuz deuskuzuz deutsezuz
Zuek deustazuez deutsazuez | deuskuzuez deutsezuez
Hareek deustez ddeeuuneéz deutsiez deuskuez deutsuez deutsueez deutseez

d) Erantzun galdera hauei:

— Nola kontatuko zenuke berri bera zure inguruko euskara erabiliz?

— Bada ulertu ez duzun hitzik? Nola esango zenituzke zuk?

— Deklinabideko formetan zerbait berezirik aurkitu duzu?

— Aditzen formetan zerbait ezohikoa ikusi duzu?

— Zer hitz agertu dira amaiera —ino dutenak? Hitz horiek nola erabiltzen dira zure inguruko euskaran?
Eta gaztelanian, frantsesean, ingelesean ...?

(Erantzun librea, bakoitzak bere herriko formak ere erabil ditzake)

3. Bizkaiko kopla zaharrak

& ZAZPI NOBIO

Entzun ahala bete itzazu hutsuneak. Ondoren, kontatu istorio hau zeure hitzez.

Lelengo nobiua

Jose auzokua

zuk izan beharko dozu
neure esposua.

Hirugarren nobiua
zala Ujenio

neuk bere eduki neban
hainbat amorio.

Bosgarren nobiua
zan zapataria

koxoa izan ez balitz
konsolagarria.

Zazpi nobio daukodaz
urte bi t’erdien
zazpigarrena daukat
inozko larrien.

Bigarren nobiua
zala Usebio
egunean pezeta bi
daukoz diario.

Laugarren nobiua
zala kuberoa

mutil galanta baina
bekoki pardoa.

Seigarren nobioa
Ustakio eulea

praka zahar inozente
koitedu pobrea.

Hitzak eta musika: Herrikoiak. Andres Lejarraga Txikitone baserrikoa-Lezama.

Biltzailea: Jon Aurre
«HIRU TRUKU II»
HIRU TRUKU

NUEVOS MEDIOS, 1997

5. SORTU

& ALBISTEA IDATZI ETA GRABATU

SORTU proiektua egiteko informazio eta urrats guztiak ikaslearen liburuan daude.
1. URRATSA: Albistea idazteko prozesua

2. URRATSA: Zein izango da gure albistea?

3. URRATSA: Zein izango dira gure iturriak?

4. URRATSA: Nola egituratuko dugu albistea?

5. URRATSA: Albistea grabatzeko gidoia?

6. URRATSA: Egindako lanaren balorazioa

EBALUAZIOA

ZER IKASI DUT?

1. Osatu taula, aurretik zer zenekien eta zer ikasi duzun idatziz. Ondoren, konparatu bi zutabeetan
idatzitakoa.

2. Irakurri testu zatiak, adierazi zer diren, eman arrazoiak, aukeratu bat eta osatu testua.

Zer Aurretik jakindakoa Ikasitakoa

Albistearen ezaugarriak

Albisteak erantzun dituen galdera motak

Albistearen egitura

Albiste motak bereizten

Albistea Elkarrizketa Erreportajea

3. Adierazi zer egiten duzun honako kasuetan, maiztasuna kontuan izanik.
1. Hitz berriak ikastean ahoz gora errepikatzen ditut, hurrengoan gogoratzeko.
a) inoiz ez
b) noizean behin
¢) nahikotxotan
d) beti
2. Testu zail bat irakurtzean, lehengo orokorrean irakurtzen dut, ondoren hitz ezezagunen esanahia
hiztegian begiratzen dut zehaztasunez ulertzeko.
a) inoiz ez
b) noizean behin
¢) nahikotxotan
d) beti
3) Perpaus motak eta aditzak ikasteko ariketak egiten ditut etxean.
a) inoiz ez
b) noizean behin
¢) nahikotxotan
d) beti
4) Azken testua sortu baino lehen, unitatean zehar ikasitakoa birpasatzen dut.
a) inoiz ez
b) noizean behin
¢) nahikotxotan
d) beti
5) Azken testua sortu ondoren, irakurri eta zuzenketak egiten ditut.
a) inoiz ez
b) noizean behin
¢) nahikotxotan
d) beti

